
Буюк шоир ва мутафаккир, атоқли 
давлат ва жамоат арбоби Алишер  
Навоийнинг бебаҳо ижодий-илмий 
мероси нафақат халқимиз, балки 
жаҳон адабиёти тарихида, миллий 
маданиятимиз ва адабий-эстетик та-
факкуримиз ривожида алоҳида ўрин 
тутади. Улуғ шоир ўзининг шеърий ва 
насрий асарларида юксак умуминсо-
ний ғояларни, она тилимизнинг беқиёс 
сўз бойлиги ва чексиз ифода имко-
ниятларини бутун жозибаси ва лато-
фати билан намоён этиб, ер юзидаги 
миллионлаб китобхонлар қалбидан 
муносиб ва мустаҳкам ўрин эгаллади.

Сўнгги йилларда Алишер Навоий-
нинг бой ва серқирра ижодий меро-
сини ҳар томонлама чуқур ўрганиш, 
унинг ўлмас асарларини юртимизда 
ва хорижий мамлакатларда кенг тар-
ғиб қилиш ҳамда хотирасини абадий-
лаштириш борасида қатор ишлар 
амалга оширилмоқда.

Жумладан, шоир туғилган қутлуғ  
9 февраль санасини ҳар йили ада-
биёт ва маърифат байрами сифа-
тида юксак даражада нишонлаш 
анъанаси қарор топди. Улуғ сўз санъ-
аткорининг асарлари мунтазам нашр 
этилиб, навоийшунослик соҳасида 
кўплаб тадқиқотлар олиб борилмоқ-
да, республика ва халқаро миқёсда 
илмий анжуманлар ўтказилмоқда.

Шу билан бирга, Алишер Навоий 
номидаги Тошкент давлат ўзбек тили 

ва адабиёти университети ташкил 
этилгани, мамлакатимиз ҳамда бир 
қатор хорижий давлатларда ҳайкал-
лари ўрнатилгани, асарлар тўплами 
тўлиқ нашрдан чиқарилгани, пойтах-
тимиз марказидаги улуғ бобомизнинг 
муаззам меъморий ёдгорлигига му-
таносиб равишда Адиблар хиёбони 
барпо этилгани маданий ҳаётимизда-
ги улкан воқеаларга айланди.

Жонажон Ватанимиз “Миллий 
тикланишдан — миллий юксалиш 
сари” деган бош тамойил асосида 
тараққиётнинг бутунлай янги босқи-
чига қадам қўйиб, янги Уйғониш дав-
ри — Учинчи Ренессанс пойдевори-
ни яратаётган бугунги кунда Алишер 
Навоийнинг безавол адабий мероси 
мисолида ўзбек адабиёти ва мада-
ниятини чуқур ўрганиш ва оммалаш-
тириш ҳар қачонгидан ҳам муҳим 
аҳамият касб этмоқда.

Алишер Навоий асарларида теран 
ифода топган миллий ва умуминсо-
ний ғояларнинг жаҳон тамаддунида 
тутган ўрнини ҳамда ўсиб келаётган 
ёш авлоднинг интеллектуал сало-
ҳиятини ошириш, улар қалбида юк-
сак ахлоқий фазилатларни тарбия-
лашдаги беқиёс аҳамиятини назарда 
тутиб, шунингдек, улуғ шоир ва мута-
факкирнинг адабий-илмий меросини 
мамлакатимизда ва халқаро миқёсда 
янада чуқур тадқиқ қилиш ва кенг 
тарғиб этиш мақсадида:

1. Маданият вазирлиги, Фанлар 
академияси, Ўзбекистон Ёзувчилар 
уюшмаси, Республика Маънавият ва 
маърифат маркази ҳамда кенг жа-
моатчилик  вакилларининг 2021 йилда 
буюк шоир ва мутафаккир Алишер 
Навоий таваллудининг 580 йилли-
гини кенг нишонлаш тўғрисидаги 
таклифлари маъқуллансин.

2. Қуйидагилар:
Алишер Навоий таваллуди-

нинг 580 йиллигини нишонлаш 
бўйича ташкилий қўмита (кейин-
ги ўринларда — Ташкилий қўмита) 
таркиби 1-иловага мувофиқ;

Алишер Навоий таваллудининг 
580 йиллигини нишонлаш бўйича 
амалга ошириладиган чора-тад-
бирлар дастури (кейинги ўрин-
ларда — чора-тадбирлар дастури) 
2-иловага мувофиқ тасдиқлансин.

Ташкилий қўмитага Алишер 
 Навоий таваллудининг 580 йилли-
гини нишонлаш доирасида ўтка-
зиладиган тадбирларни юксак са-
вияда ташкил этиш, мазкур қарор 
ва чора-тадбирлар дастурининг ўз 
вақтида, сифатли ва тўлиқ амалга 
оширилишини мувофиқлаштириб 
бориш вазифалари юклатилсин.

3. Вазирлар Маҳкамаси тегишли 
вазирлик ва идоралар билан бирга-
ликда икки ой муддатда:

Чуқур ва ҳар томонлама таҳлил 
асосида, илғор халқаро амалиёт 
ва тажрибани ҳисобга олган ҳолда 
Ўзбекистонда янги ўсиш нуқталари-
ни аниқлаш ва янгиланишларни са-
марали давом эттиришни таъмин-
лашга алоҳида эътибор қаратилди.

Хусусан, мамлакатимиз иқ-
тисодиётининг муҳим тармоқ-
ларини модернизация қилиш 
ва рақобатдошлигини ошириш, 
давлат бошқаруви тизимини ис-
лоҳ қилишни чуқурлаштириш ва 
бошқарув кадрлари сифатини 

тубдан ошириш, республикада 
инвестиция ва ишбилармонлик 
муҳитини такомиллаштириш-
нинг устувор йўналишлари кў-
риб чиқилди.

ЎзА

Ўзбекистон Республикаси Президенти Шавкат Мирзиёев 19 октябрь куни маслаҳатчи  
Сума Чакрабарти иштирокида мамлакатимизда ислоҳотлар дастурини узоқ муддатли истиқболда 

давом эттиришнинг стратегик йўналишларини кўриб чиқди.

Ўзбекистон Республикаси Президенти Шавкат Мирзиёев раислигида 19 октябрь куни 2021 йилга мўлжалланган 
давлат бюджети параметрлари муҳокамасига бағишланган видеоселектор йиғилиши ўтказилди.

Қайта тикланувчи манбалардан энер-
гия ишлаб чиқаришнинг 97 фоизи қуёш 
энергияси улушига тўғри келади. Хусусан, 
офтобли кунлар йилига ўртача 320 кун-
ни ва фаол қуёш нурлари тушиши да-
вомийлиги 3 000 соатни ташкил этиши 

Мамлакатимиз  ўзининг тўрт фаслли бетакрор табиати,  
ер ости ва усти нодир бойликлари билан етти иқлимга маълуму 
машҳур бўлиб келган бўлса, эндиликда унинг янги ноёб 
хусусиятлари — офтобли осмони, шамолли кенгликлари, тезоқар 
дарёлари, биологик манбалари ҳам шуҳратини янада оширишга 
хизмат қилиши мумкин.

боис, юртимизда унинг қуввати йилига 
525-760 миллиард кВт. соатгача етади. 
Шамол энергетикасиники эса 500 ГВт.ни 
ёки амалдаги энерготизимдан 30 баро-
бар кўп бўлган муқобил қурилмаларни 
жойлаштириш имконини беради.

Тарихга бир назар

Маълумотларга қараганда, қуёш ба-
тареялари, яъни ёруғликни электрга 
айлантириш дастлаб француз физиги 
Александр Эдмонд Бекерел томонидан 
1842 йилда кашф этилган. 1883 йилда 
америкалик ихтирочи Чарлз Фриттс оф-
тоб нурини электрга айлантириш учун 
кимёвий унсур — селендан фойдала-
нишни таклиф қилди. Селен асос бўлган 
қурилманинг усти ўта юпқа олтин билан 
қопланди. 1984 йилда дунёда дастлабки 
қуёш батареяси Нью-Йоркдаги бинолар-
дан бирининг томига ўрнатилди.  

1948 йилга келиб “Bell Laboratories” 
фирмаси томонидан электр токини иш-
лаб чиқаришга мўлжалланган биринчи 
қуёш батареялари яратилгани эълон 
қилинди. 10 йилдан сўнг, яъни 1958 йил 
17 мартда АҚШда қуёш панелларидан 
фойдаланадиган сунъий йўлдош — 
“Vanguard I” фазога кўтарилди. 1958 йил 
15 майда собиқ иттифоқ ҳам шундай 
қурилмалар билан ишлайдиган “Спут-
ник-3” сунъий йўлдошини учирди.

Коронавирус пандемияси кўпгина ре-
жаларга жиддий таъсир кўрсатди. Лекин 
қабул қилинган қарорлар ва ўз вақтида 
кўрилган чоралар натижасида жорий 
йилги бюджет параметрлари ижроси таъ-
минланмоқда. Бу эса пандемия оқибат-
ларини бартараф этишга 13,4 триллион 
сўм маблағ йўналтиришга имкон берди.

Давлатимиз раҳбари келгуси йилги 
бюджетни режалаштиришда пандемия-
нинг давом этиши, жаҳондаги иқтисодий 
фаоллик пасайишини инобатга олиш ке-
раклигини таъкидлади.

Йиғилишда макроиқтисодий барқа-
рорлик ва белгиланган бюджет тушумла-
рини тўлиқ таъминлаш чора-тадбирлари 
муҳокама қилинди. Бунинг учун 2021 
йили иқтисодиётда камида 5,1 фоиз, 
жумладан, саноатда 5,8 фоиз, хизматлар 
ва қурилишда 6,5 фоиздан ўсишга эри-
шиш керак бўлади. Инфляция даражаси 
ва бюджет дефицитини прогноз кўрсат-
кичларидан оширмаслик ҳам муҳим.

Мутасаддиларга ушбу вазифалар бў-
йича топшириқлар берилди. Яширин иқ-
тисодиётни қисқартириш ҳамда 600 минг 
иш ўрнини легаллаштириш, 53 та идора-
нинг маълумотлар базасини интеграция 
қилиш, маркировка қўлланиладиган маҳ-
сулотлар турини кенгайтириш ҳисобига 
бюджетга қўшимча маблағлар тушириш 
мумкинлиги айтиб ўтилди.

Йирик корхоналарда ишлаб чиқариш-
ни кўпайтириш ҳам режалаштирилмоқ-
да. Мисол учун, иқтисодиёт тармоқлари 
ва аҳолининг табиий газга бўлган эҳтиё-
жини тўлиқ қоплаш ҳамда ҳисоб-китобни 
тўғри йўлга қўйиш орқали акциз солиғи-
дан қўшимча 500 миллиард сўм маблағ 
тушириш имкони мавжуд. Шу билан бир-
га, электр энергияси билан ички бозорда-
ги эҳтиёжни узлуксиз таъминлаш ҳисоби-
га қўшилган қиймат солиғидан қўшимча 
250 миллиард сўм бюджетга даромад 
тушиши кутилмоқда.

Энергетика вазирлигига шу бўйича 
кўрсатмалар берилди. Транспорт вазир-
лигига кейинги йили қатновларни тик-
лаш, янги маршрутларни очиш ҳисобига 
бюджетга тушумларни 2019 йилдаги кўр-
саткичларга етказиш вазифаси қўйилди.

Пандемия шароитида ижтимоий со-
ҳага ажратиладиган харажатлар жорий 

йилга нисбатан камида 15 фоизга ошири-
лиши режалаштирилмоқда. Жумладан, 
кейинги йилда мактабгача таълим қамро-
ви даражасини 70 фоизга, бунда хусусий 
сектор улушини 25 фоизга етказиш мақ-
сад қилинган. Халқ таълими вазирлигига 
бюджетдан ажратмалар 16 фоизга оши-
рилади. Мактабларни тезкор интернетга 
улаш бўйича биринчи марта бюджетдан 
100 миллиард сўм, жиҳозлашга 200 мил-
лиард сўм йўналтириш назарда тутил-
моқда.

Бундан ташқари, илм-фанни ривож-
лантириш концепцияси доирасида кел-
гуси йили Инновацион ривожланиш ва 
новаторлик ғояларини қўллаб-қувват-
лаш жамғармасига бюджетдан 2 бара-
вар кўп маблағ ёки 100 миллиард сўм 
ажратилади.

Соғлиқни сақлаш соҳасига қарийб 20 
триллион сўм, шундан коронавирусга 
қарши курашиш тадбирлари учун 3 трил-
лион сўм ҳамда дори-дармон харидига 
1,8 триллион сўм белгиланиши кўзда ту-
тилган.

Илк бора онкогематологияга қарийб 
90 миллиард сўм ажратилмоқда. Шунинг-
дек, тамаки савдосидан олинган акциз 
солиғининг 7 фоизи Онкогематологик ва 
даволаш қийин бўлган касалликларга 
чалинган беморларни соғломлаштириш-
га кўмаклашиш жамғармасига ўтказиб 
берилади. Шу билан бирга, келгуси йил-
да биринчи марта гемодиализга муҳтож 
касалларга тиббий хизматлар кўрсатиш 
қамровини 100 фоизга етказиш учун 130 
миллиард сўм йўналтирилади.

Йиғилишда камбағалликни қисқарти-
риш, тадбиркорликни қўллаб-қувватлаш 
ҳамда аҳоли бандлигини таъминлаш ма-
салаларига алоҳида эътибор қаратилди.

Камбағалликни қисқартириш мақса-
дида ижтимоий нафақа олувчи муҳтож 
оилалар сони жорий йил бошига нисба-
тан 2 бараварга оширилиши белгиланди. 
Келгуси йил 1 январдан ягона ижтимоий 
реестрни барча ҳудудларда ишга туши-
риб, ижтимоий нафақалар ажратиш тизи-
мини тўлиқ автоматлаштириш зарурлиги 
қайд этилди.

Тадбиркорлик дастурлари доирасида 
3 триллион сўмдан ортиқ субсидиялар 
берилиши мўлжалланмоқда. Бундан 

ташқари, Бандликка кўмаклашиш давлат 
жамғармаси ҳамда Жамоат ишлари жам-
ғармасига 250 миллиард сўмдан маблағ 
йўналтириш режалаштирилган.

Янги иш ўринлари очиш ва аҳолини 
тадбиркорликка жалб қилиш ҳисобига 
кам таъминланганлар сонини қисқарти-
риш зарурлиги таъкидланди.

Яна бир муҳим жиҳат — келгуси йили 
чин етим болаларни уй-жой билан таъ-
минлаш учун бюджетдан биринчи ма-
ротаба 30 миллиард сўм ажратилиши 
белгиланган. Мутасаддиларга бу борада 
янги тартиб ва рўйхатлар ишлаб чиқиш 
топширилди.

Бюджетни шакллантиришда маҳал-
лий кенгашлар ваколатларини янада 
кенгайтириш зарурлиги қайд этилди. Ҳу-
дудлар ўзи учун қўшимча резервларни 
аниқлаши, уларнинг ҳисобига жойларда-
ги муаммоларни ҳал қилишга ўрганишла-
ри мақсадга мувофиқлиги айтиб ўтилди.

Президент Шавкат Мирзиёев бюджет 
харажатлари очиқ-ошкора бўлиши, ва-
зирлик ва идоралар, ҳудудлар унинг ҳар 
бир сўмини оқилона сарфлаши керакли-
гини таъкидлади.

Яна бир муҳим масала — молиявий 
интизом ва назоратни кучайтириш. Мо-
лия вазирлигига ташкилотларда ички 
аудит тизимини мустаҳкамлаш, ноқо-
нуний харажатлар ва камомадларга 
йўл қўймаслик бўйича кўрсатмалар 
берилди.

Бундан буён харажатлар таркиби ва 
натижадорлиги давлат идораларининг 
расмий сайтларида эълон қилиш тартиби 
жорий этилади ва бунга амал қилмаган 
раҳбарларга жарима қўлланилади. Буни 
Олий Мажлис палаталари ва маҳаллий 
кенгашлар назорат қилади.

Бош вазир ўринбосарларига кейинги 
йил учун марказлашган, хорижий ва ху-
сусий инвестиция дастурларини шакл-
лантириш вазифаси қўйилди.

Йиғилишда мутасаддилар жорий йил 
якунигача ва келгуси йилда бюджет кўр-
саткичларини таъминлаш бўйича мавжуд 
хавф-хатарлар ва уларни бартараф этиш 
борасида қилинаётган ишлар юзасидан 
ҳисобот берди.

ЎзА

Бугуннинг гапи

Абдурауф ҚОРЖОВОВ,
иқтисодий шарҳловчи

ИНТЕЛЛЕКТУАЛ 
МУЛК 

“ҚАДРИНГ БАЛАНД БЎЛСИН, 
ОНА ТИЛИМ!”

3 6

МЕҲР 
КУЙЧИСИ

соҳасидаги 
янги стратегиялар

21 октябрь — Ўзбек тили байрами куни 

ёки узилган киприк 
абад йўқолмас

Дунёдаги қадимий ва бой тиллардан бири бўлган ўзбек тили халқимиз учун  
миллий ўзлигимиз ва мустақил давлатчилигимиз тимсоли, бебаҳо маънавий бойлик, буюк 

қадриятдир. Кимда-ким ўзбек тилининг бор латофатини, жозибаси ва таъсир кучини, чексиз 
имкониятларини ҳис қилмоқчи бўлса, мунис оналаримизнинг аллаларини, минг йиллик 
достонларимизни, ўлмас мақомларимизни эшитсин, бахши ва ҳофизларимизнинг сеҳрли 

қўшиқларига қулоқ тутсин.
Шавкат МИРЗИЁЕВ, 

Ўзбекистон Республикаси Президенти

5-бетга қаранг.

Бошланиши 1-бетда

Бошланиши 1-бетда

2020 йил 20 октябрь, 200-сон2 СИЁСАТ
Ҳозир Қорақалпоғистонда 100 МВт қувватли шамол электр станцияси барпо этиш учун 

дастлабки лойиҳа бўйича тендер эълон қилинган. Лойиҳада иштирок этишга 70 та компания ва 
консорциум қизиқиш билдиряпти.

Алишер Навоий ҳаёти ва ижодини 
мамлакатимиз ва халқаро миқёсда кенг 
ўрганиш ва тарғиб қилиш мақсадида Ўз-
бекистон Республикаси Президентининг 
“Алишер Навоий номидаги халқаро 
жамоат фондини ташкил этиш тўғриси-
да”ги қарори лойиҳасини ишлаб чиқсин;

Алишер Навоийнинг ижодий меросини 
чуқур ўрганиш ва оммалаштиришга улкан 
ҳисса қўшган мамлакатимиз ва хорижий 
давлатлар фуқароларини ҳамда илмий-
ижодий муассасаларини тақдирлаш мақ-
садида Алишер Навоий орденини таъ-
сис этиш юзасидан таклиф киритсин;

Афғонистон Ислом Республикасининг 
Ҳирот шаҳридаги Алишер Навоийнинг 
мақбараси мажмуасида қурилиш ва обо-
донлаштириш ишларини амалга ошириш 
имкониятларини ўрганиб чиқсин ва нати-
жаси бўйича таклиф киритсин.

4. Маданият вазирлиги Ташқи ишлар 
вазирлиги, Фанлар академияси, Давлат 
божхона қўмитаси билан ҳамкорликда 
хорижий давлатларда сақланаётган 
Алишер Навоий қаламига мансуб ва 
у яшаган даврга оид қўлёзмаларнинг 
факсимиле нусхаларини мамлакати-
мизга олиб келиш чораларини кўрсин.

5. Фанлар академияси:
Олий ва ўрта махсус таълим вазирли-

ги билан биргаликда 2020-2021 йиллар 
давомида Алишер Навоийнинг қўлёз-
малари асосида шоир асарларининг 
мукаммал илмий нашрини яратиш иш-
ларини амалга оширсин;

БУЮК ШОИР ВА МУТАФАККИР АЛИШЕР НАВОИЙ ТАВАЛЛУДИНИНГ 
580 ЙИЛЛИГИНИ КЕНГ НИШОНЛАШ ТЎҒРИСИДА

Ўзбекистон Республикаси Президентининг
Қ А Р О Р И

Олий ва ўрта махсус таълим вазирли-
ги билан биргаликда 2020 йил декабрга 
қадар Алишер Навоий ижодий мероси-
нинг шарҳини яратиш ишларини якунига 
етказсин ҳамда уларни “Навоий ва ёш-
лар” махсус дастурида жойлаштириш 
учун Ёшлар ишлари агентлигига тақдим 
этсин;

Алишер Навоий номидаги давлат 
адабиёт музейида 2021 йил ноябрь ойи-
да Алишер Навоий яшаган давр, шоир 
ҳаёти, ижоди, адабий муҳити, устозла-
ри, замондошлари ва издошлари ҳақида 
ҳикоя қилувчи, асарларининг қўлёзма ва 
нашр нусхалари тўғрисида маълумот бе-
рувчи адабий-бадиий кўргазмани ташкил 
этсин.

6. Инновацион ривожланиш вазирли-
ги тегишли вазирлик ва идоралар билан 
биргаликда икки ой муддатда Алишер 
Навоий ҳаёти ва ижодий меросини тад-
қиқ этиш бўйича илмий-тадқиқот иш-
ларига давлат буюртмаси талабларига 
мувофиқ илмий лойиҳалар танловини 
эълон қилсин.

7 .  Ўзбекистон Республик аси 
 Президенти Администрацияси ҳузурида-
ги Ахборот ва оммавий коммуникация-
лар агентлиги Ахборот технологиялари 
ва коммуникацияларни ривожлантириш 
вазирлиги, Фанлар академияси би-
лан биргаликда 2021 йил охирига қа-
дар Ўзбекистон Миллий кутубхонасида 
Алишер Навоий асарлари ҳамда на-
воийшунослик фани бўйича амалга 
оширилган илмий тадқиқотларнинг 
электрон платформасини яратсин.

8. Олий ва ўрта махсус таълим ва-
зирлиги, Халқ таълими вазирлиги, Мак-
табгача таълим вазирлиги, Вазирлар 
Маҳкамаси ҳузуридаги Президент, ижод 
ва ихтисослаштирилган мактабларни ри-
вожлантириш агентлиги  Алишер Навоий 
асарларини узлуксиз ўқитиш концеп-
циясини ишлаб чиқсин ҳамда 2021/2022 
ўқув йилидан барча таълим муассасала-
рида шу асосда ўқитишни йўлга қўйсин.

9. Ёшлар ишлари агентлиги манфаат-
дор вазирлик ва идоралар билан бирга-
ликда 2020 йил декабрга қадар қуйидаги 
масалаларни ўз ичига олган “Навоий ва 
ёшлар” махсус дастурини ишлаб чиқ-
син ва амалга оширсин:

умумтаълим мактаблари ўқувчилари 
ўртасида “Навоий ворислари” ғазал-
хонлик танлови, Президент, ижод ва их-
тисослаштирилган мактаблар ўқувчилари 
ўртасида “Навоийни англаш” мавзусида 
иншолар танловини ўтказиш ва ғолиб-
ларни муносиб тақдирлаш;

бешта муҳим ташаббус доирасида 
ёш дастурчиларни кенг жалб этган ҳолда 
Алишер Навоий асарларининг мобиль 
иловаларини яратиш ва уларни ёшлар 
ўртасида оммалаштириш.

10. Вазирлар Маҳкамаси ҳузуридаги 
Президент, ижод ва ихтисослаштирилган 
мактабларни ривожлантириш агентлиги 
ва Тошкент шаҳар ҳокимлигининг 2021 
йилда Тошкент шаҳрида Алишер Навоий 
номидаги ижод мактабини ташкил этиш 
ҳақидаги таклифига розилик берилсин.

11. Олий ва ўрта махсус таълим ва-
зирлиги, Маданият вазирлиги, Фанлар 

академияси, Навоий вилояти ва Тошкент 
шаҳар ҳокимликлари тегишли вазирлик 
ва идоралар билан биргаликда 2021 йил 
ноябрь ойининг биринчи ўн кунлигида На-
воий шаҳрида “Алишер Навоий ижодий 
меросининг башарият маънавий-маъ-
рифий тараққиётидаги ўрни” мавзуси-
даги халқаро илмий-амалий конферен-
цияни ҳамда Тошкент шаҳрида Алишер 
Навоий таваллудининг 580 йиллигига 
бағишланган тантанали адабий-бадиий 
анжуманни юқори савияда ўтказсин.

12. Маданият вазирлиги 2021 йилда 
Алишер Навоий ҳаёти ва асарлари асо-
сида янги спектакллар яратиш ҳамда 
“Навоий сиймоси ва асарлари саҳна-
да” республика театрларининг фес-
тивалини ўтказиш, шоир ғазаллари 
асосида “Назм ва наво” кечаларини, 
мақом танловларини ташкил этишни таъ-
минласин.

13. “Ўзбеккино” миллий агентлиги 2021 
йил давомида Алишер Навоий асарла-
ри асосида бадиий ва мультипликацион 
фильмлар, шоир ҳаёти ва ижоди билан 
боғлиқ янги маълумотлар ва манбалар 
асосида тўлиқ метражли бадиий-пуб-
лицистик фильм яратиш чораларини 
кўрсин.

14. Ўзбекистон Республикаси Пре-
зиденти Администрацияси ҳузуридаги 
Ахборот ва оммавий коммуникациялар 
агентлиги, Молия вазирлиги Фанлар ака-
демияси, Олий ва ўрта махсус таълим 
вазирлиги билан биргаликда 2021 йилда 
“Алишер Навоий таваллудининг 580 
йиллиги” рукни остида шоир асарлари, 

унинг ҳаёти ва ижоди ҳақидаги илмий ва 
оммабоп китоблар туркумини чоп этиш 
чораларини кўрсин.

15. Ташқи ишлар вазирлиги 2021 йил-
дан бошлаб мунтазам равишда:

Фанлар академияси, Ёзувчилар уюш-
маси ва бошқа мутасадди вазирлик ва 
идоралар билан биргаликда мамлакати-
мизнинг хориждаги дипломатик вако-
латхоналарида Алишер Навоий ҳаёти 
ва ижодига бағишланган тадбирлар 
ташкил этиш;

чет элда истиқомат қилаётган ўзбек 
тили мутахассислари, таржимонларни 
жалб этган ҳолда Алишер Навоий-
нинг асарларини чет тилларга тар-
жима қилиш, нашр этиш ва хорижий 
мамлакатларда тақдимотларини ўтка-
зиш бўйича тизимли ишларни амалга 
оширсин.

16. Молия вазирлиги, Маданият ва-
зирлиги, Фанлар академияси Алишер 
Навоий номидаги Давлат адабиёт музе-
йи биносини тўлиқ реконструкция қилиш, 
янги замонавий экспозиция яратиш, за-
рур техник ва ашёвий жиҳозлар билан 
таъминлаш учун керакли маблағлар аж-
ратиш чораларини кўрсин ҳамда 2021 
йил октябрга қадар таъмирлаш ишлари-
ни якунига етказсин.

17. Ўзбекистон Бадиий академияси 
ва Республика “Ҳунарманд” уюшмаси 
2021 йил февраль ойида Алишер Навоий 
ҳаёти ва ижодига бағишланган тасвирий 
санъат асарлари, миниатюралар, халқ 
амалий санъати намуналари кўргазмала-
рини ўтказсин.

18. Ўзбекистон Миллий ахборот агент-
лиги, Ўзбекистон Миллий телерадиоком-
панияси, Ўзбекистон электрон оммавий 
ахборот воситалари миллий ассоциация-
си ва бошқа оммавий ахборот воситала-
рига Алишер Навоий таваллудининг 580 
йиллигини нишонлаш билан боғлиқ тад-
бирларни кенг ёритиш, шоир асарлари 
асосида махсус кўрсатув ва эшиттириш-
лар, ўқув-маърифий фильмлар яратиш 
тавсия этилсин.

19. Мазкур қарорда назарда тутил-
ган чора-тадбирларни молиялаштириш 
манбалари этиб Давлат бюджети маб-
лағлари, ташкилотчиларнинг ўз маб-
лағлари ҳамда қонун ҳужжатлари билан 
тақиқланмаган бошқа манбалар белги-
лансин.

20. Мазкур қарор ижросини назорат қи-
лиш Ўзбекистон Республикасининг Бош 
вазири А.Н.Арипов ва Ўзбекистон Рес-
публикаси Президентининг маслаҳатчиси 
А.А.Абдувахитов зиммасига юклансин.

Ўзбекистон Республикаси
          Президенти                             Ш.МИРЗИЁЕВ

Тошкент шаҳри,
2020 йил 19 октябрь

1963 йилда Япониянинг “Sharp” ком-
панияси саноат асосидаги қуёш бата-
реяларини ишлаб чиқаришга ўтиши 
билан ундан наинки космос соҳасида, 
балки оддий истеъмолчиларнинг фой-
даланишлари учун ҳам йўл очилди. 
Орадан йигирма йил ўтиб, АҚШнинг 
“Pacific Gas & Electric” концерни мар-
казлашган тармоқ орқали 500 кВт  етка-
зиб берадиган илк электр станциясини 
ишга туширди.

2010 йилда жаҳон бўйича муқобил 
энергия ишлаб чиқариш 10 минг мега-
ваттни ташкил этиб, 1984 йилдаги 1 ме-
гаваттга нисбатан ўн минг баравар орт-
ган бўлса, 2020 йилга келиб бу миқдор 
206 минг мегаваттга етди. 

Айни кезда қуёш нури энергиясини 
электр энергиясига айлантирувчи қу-
рилмалар йилдан-йилга такомилла-
шиб бормоқда. Мисол учун, 2009 йил-
да ишлаб чиқарилган қуёш панелидан 
самарали фойдаланиш коэффициенти 
39 фоиз бўлса, 2019 йилдан уларнинг 
самарадорлиги 66 фоиздан ортди. 

Шамол электр станцияларига келган-
да, унинг тарихига 1887 йилда Шотлан-
дияда Жеймс Блит асос солган бўлса, 
замонавий шамол энергетикаси ватани 
АҚШнинг Калифорния штати ҳисобла-
нади. Бу ерда 1980 йилларда кенг кў-
ламда бошланган ишлар орадан 40 йил 
ўтиб, 100 гигаваттга етди. Айни вақтда 
дунёдаги барча шамол қурилмалари-
нинг йиллик қуввати 651 ГВт.дан ошади. 
Эндиликда бу рақам яна йилига 10-15 
фоиз ортиб бориши башорат қилинмоқ-
да. Ўзбекистон ҳам тез орада ушбу соҳа 
ривожига ўз ҳиссасини қўша бошлайди.

Яқин келажакнинг устувор 
йўналишлари

 Президентимизнинг 2019 йил 22 ав-
густдаги қарорида Ўзбекистонда 2030 
йилда қайта тикланадиган энергия ман-

“ЯШИЛ” ЭНЕРГЕТИКА ИСТИҚБОЛЛАРИ
баларининг электр энергияси ишлаб 
чиқариш умумий ҳажмидаги улуши 25 
фоизга етказилиши белгилаб берил-
ган. Ҳозирги пайтда бу кўрсаткич 10-
12 фоизни ташкил этади. Белгиланган 
муддатда кўзланган натижага эришиш 
учун эса Энергетика вазирлиги қайта 
тикланадиган энергия манбаларига 
боғлиқ йирик лойиҳаларни амалиёт-
га татбиқ этиш чораларини кўрмоқда. 
Уларга мувофиқ, ўн йил ичида умумий 
қуввати 5000 МВт бўлган қуёш электр 
станциялари ва 3000 МВт.га тенг бўл-
ган шамол электр станцияларини қу-
риш режалаштирилган. 

— Шу мақсадда вазирлигимиз  то-
монидан Жаҳон банки, Осиё тараққиёт 
банки (ОТБ) ҳамда Европа тикланиш 
ва тараққиёт банки (ЕТТБ) кўмагида 
ушбу лойиҳаларни тўғридан-тўғри хо-
рижий инвестициялар ҳисобига амалга 
ошириш учун сармоядорларни танлаб 
олиш ишлари олиб борилмоқда, — 
дейди энергетика вазири ўринбосари 
Шерзод Ходжаев. — 2021 йил охири-
гача мамлакатимизда ҳар бирининг 
қуввати 100 МВт бўлган иккита қуёш 
электр станциясини ишга тушириш 
мўлжалланган. Айни йўналишда Энер-
гетика вазирлиги давлат-хусусий ше-
риклик дастурига асосан, Жаҳон банки 
гуруҳи таркибига кирувчи Халқаро мо-
лиявий корпорация (IFC) иштирокида 
фотоэлектрик станцияларни қуриш 
учун “Scaling Solar II” лойиҳасини амал-
га оширяпти. IFC қуёш энергиясига 
дахлдор лойиҳалар бўйича тендерлар-
ни таркиблашга ва ўтказишга ёрдамла-
шадиган етакчи маслаҳатчи сифатида 
жалб этилган.

2019 йилда юртимизда IFC кўмагида 
халқаро тендер савдоларининг бирин-
чи босқичи ташкил этилиб, шу йилнинг 
4 октябрь куни унинг натижалари эълон 
қилинди. Навоий вилоятида 100 МВт 
қувватли илк фотоэлектр станция қури-
лиши бўйича ўтказилган ушбу тадбирда 
Хитой, Жанубий Корея, Япония, Сау-
дия Арабистони, БАА, Ҳиндистон, Жа-

нубий Африкa, Россия, Испания, Нор-
вегия ва Франциядан 23 та компания 
қатнашди. Уларнинг 11 таси дастлабки 
саралашдан ўтди. Тижорат таклифла-
ри бешта компания, яъни “AcwaPower” 
(Саудия Арабистони), “Jinko Power” ва 
“Aljoimah Energy&Water Consortium” 
(ХХР/Саудия Арабистони), “Masdar” 
(БАА), “TBEA Xinjianing Sunoasis CoLtd” 
(ХХР) ва “Total Eren” (Франция) томо-
нидан тақдим этилди. Талабгорлар-
нинг техник ва тижорат таклифларини 
ўрганиш ҳамда баҳолаш натижалари-
га кўра, 1 кВт/соат ишлаб чиқарилган 
электр энергияси учун 2,679 АҚШ цен-
ти тарифи билан қурилиш муддатини 
12 ой этиб белгилаган “Masdar” (БАА) 
компанияси биринчи босқич ғолиби, 
деб топилди. БАА экспертлари фикри-
ча, бу қуёш электр станцияси йилига 
260 миллион кВт/соат электр энергияси 
ишлаб чиқариш қувватига эга бўлади.

— Жорий йилда мазкур лойиҳа 
тендерларининг навбатдаги босқичи 
ўтказилмоқда, — дейди Шерзод Ход-
жаев. — “Scaling Solar II” доирасида 
Самарқанд ва Жиззах вилоятларида 
ҳар бири 200 МВт қувватга эга иккита 
қуёш электр станцияси қурилиши учун 
тендер эълон қилинди. Унда қатнашиш 
учун 83 та компания ва консорциум ари-
за топширди. Бу инвесторларда Ўзбе-
кистонда қайта тикланадиган энергия 
манбаларига доир лойиҳаларни амал-
га оширишга қизиқиш кучайганидан 
далолат беради. Энг муҳими, кейинги 
вақтларда танлов иштирокчиларининг 
географик қамрови доираси кенгайди, 
улар сафига янги, хусусан, Европа ком-
паниялари ҳам қўшилди. Биринчи тен-
дер муваффақиятли ўтганини ҳисобга 
олсак, иккинчисида иштирокчилар сони 
сезиларли даражада ошиши кутилмоқ-
да. Бу тарифлар янада пасайтирили-
шига эришиш имконини яратади.

Айни кезларда Навоий вилоятининг 
Томди туманида БААнинг “Masdar” ком-
панияси иштирокида умумий қуввати 
500 МВт.га тенг шамол электр станция-

си қурилмоқда. У 2023 йили фойдала-
нишга топширилади. “Masdar” Абу Даби 
амирлигининг “Mubadala Investment 
Company” инвестициявий холдинг шўъ-
ба компанияси ва қайта тикланадиган 
энергия манбаларини ривожланти-
риш бўйича дунёдаги етакчи халқаро 
бирлашмалардан бири ҳисобланади. 
У амалга оширган инвестиция лойи-
ҳалари портфели қайта тикланадиган 
манбалардан электр энергияси ишлаб 
чиқариш бўйича 4000 МВт.дан ортиқ 
қувватни ўз ичига олади.

ЕТТБ Ўзбекистонни умумий қувва-
ти 1000 МВт бўлган шамол энергияси 
лойиҳаларини ривожлантириш бора-
сида ҳам қўллаб-қувватламоқда. Ҳозир 
Қорақалпоғистонда 100 МВт қувватли 
шамол электр станцияси барпо этиш 
учун дастлабки лойиҳа бўйича тендер 
эълон қилинган. Лойиҳада иштирок 
этишга 70 та компания ва консорциум 
қизиқиш билдиряпти.

Энергетика вазирлиги жорий йил-
нинг 1 февралида Шеробод туманида 
Осиё тараққиёт банки кўмагида фотоэ-
лектрик станция қад ростлаши бўйича 
дастлабки лойиҳа ишга туширилганини 
маълум қилди. Бу лойиҳа ҳукуматимиз 
томонидан ушбу банк ҳамкорлигида 
ишлаб чиқилган 1 ГВт қуёш энергия-
си ҳосил қилиш дастурининг бир қис-
мидир. Лойиҳага биноан, камида 200 
МВт ўзгарувчан ток қувватига эга қуёш 
электр станцияси, шу жумладан, янги 
220 кВт кучланишли подстанция ва 
“Сурхон — 500 кВт” подстанциясига 
уланиш учун жами узунлиги 52 кило-
метрлик электр узатиш тармоғи торти-
лади. Тендерда иштирок этиш учун 50 
дан ортиқ компания ариза берди.

— ОТБ ҳам Ўзбекистоннинг энерге-
тика секторида туб ислоҳотлар амал-
га оширилишини амалий жиҳатдан 
маъқулламоқда, — дейди энергети-
ка вазири ўринбосари Шерзод Ход-
жаев. — Жумладан, 2013 йили Қуёш 
энергияси институти очилишига, 2014 
йили қуёш энергетикасини ривожлан-
тиришга оид “йўл харитаси” қабул 
қилинишига ўз ваколати доирасида 
ҳисса қўшди. Эндиликда эса респуб-
ликамизнинг қуёш энергияси сало-
ҳиятини баҳолаш бўйича тадқиқотлар 
ўтказишда, ушбу энергетикани диёри-
мизда равнақ топтиришга қаратилган 
изланишлар олиб боришда молиявий 
мадад бермоқда. 

Мамлакатимиз қайта тикланади-
ган энергия манбалари лойиҳалари-
да қатнашиш бўйича яхши шартларни 
таклиф қилган йирик компаниялар би-
лан бевосита музокараларни фаол да-
вом эттирмоқда. Масалан, “Tota Eren” 
(Франция) компанияси томонидан Са-
марқанд вилоятининг Нуробод тумани-
да фотоэлектрик станция тикланади. 
Жами қуввати 100 МВт.ли бу иншоот-
ни барпо этиш ва ундан фойдаланиш 
тўғрисидаги битим ўтган йили кузда 
имзоланди. Президентимизнинг 2018 
йил октябрь ойида Францияга расмий 
ташрифи чоғи эришилган келишув ва 
тегишли қарор ушбу лойиҳа учун ҳуқу-
қий асос вазифасини ўтади.

2004 йили Саудия Арабистонининг 
пойтахти Ар-Риёд шаҳрида ташкил 

топган “АCWА Power” компанияси сув-
ни шўрсизлантирувчи қурилмалар ва 
электр станциялари ишлаб чиқарувчи-
си, инвестори ва оператори сифатида 
дунёга донг таратган. Ҳозирги кунда 
Яқин Шарқ, Африкa ва Жануби-Шар-
қий Осиёдаги 12 та мамлакатда сама-
рали фаолият юритмоқда. Компания 

портфели 45,5 миллиард долларлик 
инвестиция қийматига эга бўлган 31 
ГВт электр энергияси ва кунига 5,2 
миллион куб метр шўрсизлантирилган 
сув ишлаб чиқарувчи 56 та активдан 
иборат. Қолаверса, у Саудия Арабис-
тонининг тўққизта конгломерати, жум-
ладан, “Vision” халқаро инвестиция 
компанияси, Давлат инвестициялари 
фонди, Давлат пенсия агентлигининг 
ҳам мулкдори саналади. 

— Яна бир эътиборли жиҳати, ҳозир 
Бухоро вилоятининг Ғиждувон ва Пеш-
ку туманларида ҳар бири 500 МВт қув-
ватга эга шамол электр станцияларини 
бунёд этиш лойиҳаси бўйича “АCWА 
Power” билан келишув имзоланиш 
босқичида турибди, — дейди Шерзод 
Ходжаев. — Унда тўғридан-тўғри ин-
вестициялар ҳажми 1,3 миллиард АҚШ 
долларини ташкил этади. Янги иншоот-
лар 2023-2024 йиллардан эътиборан 
ишлай бошлайди. 

Аукцион савдолар 
регламенти

Президентимизнинг 2019 йил 8 ян-
вардаги фармони ва шундан кейин 
қабул қилган қарорлари асосида Ўзбе-
кистонда қайта тикланадиган энергия 
манбалари асосида электр энергияси-
ни генерация қилиш соҳасида давлат-
хусусий шерикчилиги (ДХШ) шартлари-
да инвестиция лойиҳаларини амалга 
ошириш доирасида аукцион савдолар 
регламенти тасдиқланди.  

— Унинг шартларида инвестиция ло-
йиҳаларини амалга ошириш доирасида 
бошланғич баҳони пасайтириш бўйича 

аукцион савдолар механизмини жорий 
этиш зарурати, биринчи навбатда, рес-
публика иқтисодий манфаатлари би-
лан изоҳланади, — дейди энергетика 
вазири ўринбосари Шерзод Ходжаев. 
— Мазкур рақобат танлови механизми 
танлов жараёнини рақамлаштириш ва 
сўнгги қарор қабул қилишда коррупция-
вий омилларни бартараф этган ҳолда 
инсон омилини камайтиришга қаратил-
ган бўлиб, бу пировардида қайта тикла-
надиган энергия учун янада минимал 

тарифларни олишга имкон беради. 
Халқаро агентлик (IRENA) маъ-

лумотларига кўра, дунёдаги 100 дан 
зиёд мамлакат томонидан қайта тик-
ланадиган энергия манбалари билан 
боғлиқ лойиҳаларни амалга ошириш 
учун онлайн аукцион механизми жо-
рий этилган. 2010-2018 йилларда 
унинг натижаларига кўра, қуёш электр 
станциялари учун ўртача электр энер-
гияси нархи 74 фоиз, шамол электр 
станциялари учун 30 фоиз камайган 
бўлиб, бу, ўз навбатида, “яшил тариф-
лар” (давлат бюджети) ҳисобидан со-
ҳадаги йирик объектларнинг субсидия 
олишни рад этишларига хизмат қилди.

Халқаро энергетика агентлиги (IEA) 
маълумотларига кўра, 2012-2017 йил-
лар давомида аукцион савдолар ас-
носида умумий қуввати 152 ГВт бўлган 
лойиҳаларни амалга ошириш учун ғо-
либлар аниқланган бўлса, 2018-2023 
йилларда эса бу кўрсаткич қарийб 500 
ГВт.ни ташкил этади. 

 Мамлакатимизда қайта тикланади-
ган энергия манбалари соҳасида бос-
қичма-босқич амалга оширилаётган 
лойиҳалар сони тобора ортиб бормоқ-
да ва ҳеч бири давлат кафолатлари 
тақдим этилишини назарда тутмайди. 
Бу, ўз навбатида, соҳада давлат-ху-
сусий шерикчилигининг вужудга кели-
шига ҳам имконият яратади. Сармоя-
дорлар киритаётган таклифлар эса 
энергетика бозорининг йирик иштирок-
чиларида мамлакатимизда ишлашга 
бўлган қизиқиш тобора ортиб бораёт-
ганини, бунинг учун қулай инвестиявий 
муҳит юзага келаётганини яққол кўрса-
тиб турибди. 

Бугуннинг гапи

“Тараққиёт стратегияси” маркази томонидан олиб борилган мониторинг ишлари 
ва таҳлиллар натижаси жамоатчилик назорати аксар ҳолларда номигагина, қуруқ 

расмиятчилик учун қоғоздагина ташкил этилгани, реал ҳаётда бу институтнинг ўрни ва 
роли деярли сезилмаётганидан далолат бермоқда.

ЖАМОАТЧИЛИК ПАЛАТАСИ — 
Жамият – ислоҳотлар ташаббускори Муносабат

Куни кеча Президентимиз 
томонидан интеллектуал 
мулк объектларини муҳофа-
за қилиш тизимини такомил-
лаштириш чора-тадбирлари 
юзасидан  ўтказилган йиғи-
лишда соҳада бу йўналишда 
амалга оширилаётган ишлар 
ва истиқболдаги вазифа-
лар чуқур таҳлил қилинди. 
Тизимдаги мавжуд муаммо-
лар ҳамда уларни бартараф 
этиш учун асосий вазифалар 
белгиланди. Хусусан, ҳар 
бир давлат идорасига соҳани 
ривожлантиришга қаратил-
ган уч йиллик дастур ишлаб 
чиқиш вазифаси юклатилди. 
Шунингдек,  интеллектуал 
мулк ҳимоясини кучайтириш 
юзасидан ҳар бир идора ва 
тармоққа илмий ютуқларни 
олиб кириш масалалари кў-
риб чиқилди. 

Президентимиз миллий 
бренд яратиш масаласига 
ҳам алоҳида тўхталди. Дар-
ҳақиқат, бугун миллий бренд 
маҳсулот яратиш ва уни жа-
ҳон бозорига тарғиб этиш 
мамлакатнинг ишлаб чиқа-
риш салоҳиятининг ошиши-
га, иқтисодий нуфузига таъ-
сир кўрсатади. Қолаверса, 
интеллектуал фаолият на-
тижаларидан фойдаланиш, 
мукаммал маҳсулот ишлаб 
чиқариш ва уларни сотишда 
катта даромад олиш имкони-
ни беради. 

Миллий бренднинг яра-
тилишига ҳисса қўшадиган 
интеллектуал мулк муҳитини 
тубдан янгилаш керак. Ҳар 
бир идора ва тармоқларга 
интеллектуал мулк объект-
ларини киритиш юзасидан 
қонунчиликни такомиллаш-
тириш лозим. Жумладан, Ин-
теллектуал мулк агентлиги 
барча соҳаларда 3 йиллик 
дастурларни ишлаб чиқишда 
тўлиқ ҳамкорликни амалга 
оширади. Хусусан, миллий 

Албатта, бу ўринда қонунларнинг ама-
лиётда ишлаши муҳим жиҳат ҳисобланиб, 
уларнинг ижроси таъминланишида эса жа-
моатчилик назорати институтидан самара-
ли фойдаланиш тақозо этилади.

Аслида жамоатчилик назорати юрти-
мизда узоқ ва қадимий тарихий илдизлар-
га эга. Бу институт бизда қадим-қадимдан 
оқсоқоллар кенгаши кўринишида намоён 
бўлиб келган. Бу кенгашлар маҳаллалар-

даги ободонлаштириш, аҳоли муаммола-
рини ҳал этиш, ўзини ўзи ҳимоя қилиш, 
ҳамиша огоҳ ва ҳушёр бўлиш, фарзандлар 
тарбиясига лоқайд қарамаслик ва бошқа 
жамоат ишлари билан шуғулланадиган 
жамоатчилик тузилмаси ҳисобланган. 

Ўз даврида гуллаб-яшнаган Амир Темур 
салтанатининг энг катта ютуғи ҳам Соҳибқи-
роннинг “Темур тузуклари”да таъкидланган 
“Давлат ишларининг тўққиз улушини кенгаш, 
тадбир ва машварат, қолган бир улушини қи-
лич билан амалга оширдим”, тамойили би-
лан боғлиқ, десак муболаға эмас.

Бугунги кунда ҳам айнан жамоатчилик 
назорати орқали фуқаролар ва жамоат 
тузилмалари жамият ҳаётидаги муаммо-
ларнинг ечимини топишга эришадилар. 
Демак, жамоатчилик назорати институти 
янги Ўзбекистонда эркин фуқаролик жа-
мияти барпо этишнинг, шунингдек, давлат 
ва жамоат ташкилотлари ўртасидаги сама-
рали ҳамкорликни ташкил этишнинг муҳим 
воситасидир.

Дарҳақиқат, давлат ҳокимияти ва бош-
қаруви органлари фаолиятининг сама-
радорлигини таъминлашда жамоатчилик 
назорати муҳим ўрин тутади. Мазкур инс-
титутнинг давлат органлари ходимлари 
қонунга риоя этиб, вазифа ва мажбурият-
ларини масъулият билан адо этишида 
таъсир доираси юқори эканини кейинги 
вақтларда яққол кўриб турибмиз.

Жамоатчилик назоратининг ўзига хос 
хусусияти шундан иборатки, давлат на-
зоратидан фарқли равишда унинг асосий 
мақсади кимнидир жазолаш ёки кимгадир 
чора кўриш эмас, балки қабул қилинаётган 
норматив-ҳуқуқий ҳужжатларда, давлат 
дастурларида кенг жамоатчилик томони-
дан шакллантирилган фикр-мулоҳазалар, 
таклифларни акс эттириш, фуқаролар-
нинг ҳуқуқлари ва қонуний манфаатлари, 
жамият манфаатларининг ҳимоясини, иж-
тимоий ва жамоатчилик манфаатларига 
дахлдор бўлган вазифалар ва функция-
ларни, давлат хизматларининг самарали 
кўрсатилишини таъминлаш ҳисобланади.

Шу маънода, Президентимиз Олий 
Мажлисга Мурожаатномасида нодавлат 
нотижорат ташкилотлар ва фуқаролик 
жамиятининг бошқа институтлари бугунги 
кунда аҳолини ўйлантираётган муаммо-
ларга давлат идоралари эътиборини қа-
ратиб, ўзларининг асосланган таклифла-
рини бериб боришлари мақсадга мувофиқ 
эканини алоҳида таъкидлаб, жамоатчилик 
назоратини янада кучайтириш, давлат ва 
жамият ўртасида ўзаро яқин ҳамкорлик ўр-
натиш мақсадида Ўзбекистон Республика-
си Жамоатчилик палатасини ташкил этиш 
ташаббусини илгари сурди.

Мурожаатномада мамлакатнинг ижти-
моий-иқтисодий ҳаётига оид ва жамоат-
чиликда алоҳида қизиқиш уйғотадиган 
ўта муҳим масалаларга доир қарорларни 
қабул қилишда жамоатчилик билан мас-
лаҳатлар, жамоатчилик эшитувларини 
ўтказиш мажбурийлигини аниқ белгилаш, 
жамоатчилик маъқул деса — маъқул, но-
маъқул деса — номаъқул бўлиши керакли-
ги айтиб ўтилганди.

Давлатимиз раҳбарининг 2020 йил 
16 апрелдаги “Ўзбекистон Республика-
си Президенти ҳузуридаги Жамоатчилик 
палатасини ташкил этиш тўғрисида”ги 
фармони мамлакатимизда айнан жамоат-
чилик назорати институти фаолиятини 

фуқаро, жамоат ташкилотлари, давлат бирлигини 
мустаҳкамловчи янги институт

Буюк Соҳибқирон бобомиз Амир Темур “Давлат қонунлар асосида  
қурилмас экан, ундай салтанатнинг шукуҳи, қудрати ва таркиби йўқолади”, дея 
бундан олти аср муқаддам таъкидлаган эди. Ушбу ўгит бугун, ХХI асрга келиб ҳам 
ўз мазмун-моҳиятини, долзарб аҳамиятини йўқотгани йўқ. Бинобарин, инсон ҳақ-
ҳуқуқларини таъминловчи ва ҳимоя қилувчи Конституция ва қонун устуворлигига 
асосланган ҳуқуқий-демократик давлатни барпо этиш Ўзбекистонда амалга 
оширилаётган сиёсий жараёнларда энг устувор мақсад этиб белгиланган.

Элдор ТУЛЯКОВ,
“Тараққиёт стратегияси” маркази 
ижрочи директори

такомиллаштириш ва янада ривожланти-
риш, бу борадаги ишларни яхлит тизим 
асосида ташкил этиш имконини беради.

“Жамият — ислоҳотлар ташаббус-
кори” деган янги ғоя илгари сурилган 
мазкур фармонга мувофиқ, марказда ва 
барча ҳудудларда олий мақомда ташкил 
этилаётган Жамоатчилик палатасининг 
энг асосий вазифаси фуқароларнинг дав-
лат ва жамият ишларидаги иштирокини 

 фаоллаштириш, давлат-хусусий шерик-
ликнинг замонавий механизмларини жорий 
этишга кўмаклашишдан иборат бўлади.

Шунингдек, мазкур палата Президент ва 
Олий Мажлисга фуқаролик жамиятининг ҳо-
лати ва ривожланиш тенденциялари тўғри-
сида йиллик миллий ҳисоботларни тақдим 
этиб бориши, Конституцияга ўзгартириш 
ҳамда тузатишлар киритиш тўғрисидаги 
таклифлар, мамлакат ижтимоий-иқтисодий 
ҳаётига оид ва жамоатчиликда алоҳида қи-
зиқиш уйғотадиган ўта муҳим ва долзарб 
масалаларга доир қонун ҳужжатлари ло-
йиҳаларини кўриб чиқиш ҳуқуқига эга бўл-
моқда. Ўз навбатида, давлат органларига 
қонунларнинг, турли соҳалардаги давлат 
дастурларининг ижроси ҳамда уларнинг ва-
колатларига кирадиган бошқа муҳим маса-
лалар юзасидан тушунтириш бериш тала-
би билан Жамоатчилик палатаси сўровини 
юбориш ваколати ҳам берилмоқда.

Палата фаолиятининг асосий йўналиш-
лари эса давлат, фуқаролар, фуқаролик 
жамияти институтларининг тизимли мулоқо-
тини йўлга қўйиш, уларнинг ижтимоий ман-
фаатлари келишилишини таъминлаш, фу-
қароларнинг давлат ва жамият ишларидаги 
иштирокини фаоллаштириш ҳамда давлат-
хусусий шерикликнинг замонавий механизм-
ларини жорий этишга кўмаклашиш, аҳоли 
фикрини тизимли ўрганиб бориш, долзарб 
масалаларни муҳокама қилиш ва уларнинг 
ечими бўйича таклифлар киритиш, жамоат-
чилик фикрини ўрганиш, умумлаштириш ва 
таҳлил қилишдан иборат бўлади.

Жамоатчилик палатаси фуқаролик жа-
мияти институтларининг давлат органлари 
билан ҳамкорлиги даражаси, мамлакат-
ни ижтимоий-иқтисодий ривожлантириш, 
жисмоний ва юридик шахсларнинг ҳуқуқ ва 
қонуний манфаатларини ҳимоя қилишга 
қўшаётган ҳиссасини баҳоловчи кўрсат-
кичларни ишлаб чиқади. БМТнинг Барқа-
рор ривожланиш мақсадларига эришишда 
жамоат ташкилотларининг ҳамкорлигини 
йўлга қўяди, муҳим норматив-ҳуқуқий ҳуж-
жат лойиҳаларини жамоатчилик экспер-
тизасидан ўтказиб боради. Фуқaрoлaр, 
ННТлар вa ОАВ вaкиллaри, блогерларнинг 
ОАВларда сўз эркинлиги, фуқaрoлaрнинг 
axбoрoт олиш ва тaрқaтиш ҳуқуқини aмaлгa 
oшириш, “жамоатчилик эшитуви”, “жа-
моатчилик экспертизаси”, “жамоатчилик 
мониторинги” каби таъсирчан замонавий 
назорат шаклларини ҳаётга жорий этиш, 
ислоҳотлар ва давлат дастурларининг 
жойларда, шунингдек, соҳаларда амалга 
оширилиши устидан жамоатчилик мони-
торингини ташкиллаштириш,  тавсиялар ва 

натижалар ҳақида Президент, парламент 
ва ҳукуматга мунтазам ахборот киритиб 
бориш ҳам палата фаолиятининг долзарб 
йўналишларидан ҳисобланади. 

Ушбу ташкилот мамлакат ташқи сиё-
сатининг устувор вазифаларини ҳаётга 
татбиқ этиш, унинг нуфузли халқаро рей-
тингларда эгаллаган ўрнини яхшилашда 
фуқаролик жамияти институтларининг 
имкониятларидан кенг фойдаланиш ҳам-
да хориждаги ватандошлар билан яқин-
дан алоқалар ўрнатиш, ННТларга халқа-
ро ҳамкорликни ривожлантиришда ёрдам 
кўрсатиб боради.

Чиндан ҳам, давлат органларининг са-
марали фаолият юритиши, пировардида 
мамлакатнинг жадал тараққий этишида 
жамоатчилик назорати институтининг 
ўрни беқиёс. Жамоатчилик палатаси-
нинг Президент ҳузурида мутлақо янги 
институт сифатида ташкил этилишидан 
кўзланган мақсад ҳам фуқаро — жамоат 
ташкилотлари — давлат бирлигини мус-
таҳкамлаш орқали халқнинг ҳокимиятдан, 
ҳокимиятнинг халқдан узоқлашишининг 
олдини олиш, Конституциямизда белги-
ланган халқ ҳокимиятчилиги принципини 
амалда рўёбга чиқаришга қаратилган.

Таъкидлаш жоиз, айни вақтда мамлака-
тимизда 9 200 дан ортиқ нодавлат нотижо-
рат ташкилот мавжуд бўлса-да, уларнинг 
аксарияти жамият ҳаётида ўз ўрни ва ро-
лини тополмаган, фаолияти сезиларли да-
ражада эмасди. Эндиликда Жамоатчилик 
палатаси ана шу ташкилотлар ишига ҳам 
зарур ташкилий-ҳуқуқий ёрдам кўрсатиб, 
уларнинг бундан буён самарали фаолият 
юритишига ўз ҳиссасини қўшади, деган  
умиддамиз. 

Бу, ўз навбатида, “Жамоатчилик назо-
рати тўғрисида”ги қонун нормаларининг 
ижроси таъминланишида, хусусан, таъ-
сирчан жамоатчилик назорати орқали дав-
лат органларининг фуқаролик жамияти 
институтлари билан ҳамкорлигини мустаҳ-
камлаш, халқимизнинг давлат бошқаруви-
да самарали иштирокини амалга ошириш, 
одамларнинг ҳуқуқий билимларини, ҳар 
бир шахснинг юрт тақдирига дахлдорлик 
ҳисси, фаол фуқаролик позициясини, шу-
нингдек, нодавлат ташкилотларнинг та-
шаббускорлигини оширишда муҳим аҳа-
мият касб этади.

Эътироф этиш керак, кейинги йилларда 
Ўзбекистонда амалга оширилаётган янги 
босқичдаги прагматик ислоҳотлар самара-
си туфайли жамиятда жамоатчилик назо-
ратининг ҳам таъсир доираси сезиларли 
равишда кучайди. Айниқса, ижтимоий тар-
моқларда давлат органлари ва уларнинг 

раҳбар-мутасаддилари хатти-ҳаракатла-
рига нисбатан билдирилаётган муносабат 
туфайли кўплаб камчилик ва муаммолар, 
қонунбузилиш ҳолатларига чек қўйилаёт-
гани барчага аён ҳақиқат.

Аммо очиқ тан олиш керак, жамоатчи-
лик назорати субъектлари ҳисобланган 
фуқаролар, фуқароларнинг ўзини ўзи бош-
қариш органлари, нодавлат нотижорат 
ташкилотлар, оммавий ахборот воситала-
ри томонидан бу борада амалга ошири-
лаётган чора-тадбирлар ҳозирча бугунги 
кун талаблари даражасида эмас. 

“Тараққиёт стратегияси” маркази томо-
нидан олиб борилган мониторинг ишлари 
ва таҳлиллар натижаси жамоатчилик на-
зорати аксар ҳолларда номигагина, қуруқ 
расмиятчилик учун қоғоздагина ташкил 
этилгани, реал ҳаётда бу институтнинг 
ўрни ва роли деярли сезилмаётганидан 
далолат бермоқда.

Айниқса, давлат органларига мурожаат-
лар ва сўровлар, давлат органларининг 
очиқ ҳайъат мажлисларида иштирок этиш, 
жамоатчилик муҳокамаси, эшитуви, мони-
торинги, экспертизаси, жамоатчилик фик-
рини ўрганиш, фуқароларнинг ўзини ўзи 
бошқариш органлари томонидан ижро этув-
чи ҳокимият органларининг, бошқа ташки-
лотлар ва муассасаларнинг ҳисоботлари-
ни эшитиш каби жамоатчилик назоратини 
амалга оширишнинг қонун билан белгилаб 
қўйилган саккизта шаклидан унумли фой-
даланилмаяпти. Шу жумладан, жамоатчи-
лик эшитуви, жамоатчилик мониторинги, 
жамоатчилик экспертизаси каби нормалар 
деярли ҳаётга жорий этилмаяпти. 

Шунингдек, нодавлат нотижорат таш-
килотлар, фуқароларнинг ўзини ўзи бош-
қариш органлари ва оммавий ахборот 
воситалари давлат органларининг, улар 
мансабдор шахсларининг фаолиятига 
тааллуқли ва ижтимоий аҳамиятга эга 
бўлган масалалар муҳокамаси бўйича 
жамоатчилик эшитувларини ўтказиш юза-
сидан қонуний ваколатга эга бўла туриб, 
бу нормани амалиётда ишлатишга етарли 
эътибор қаратилмаяпти.

Яқин вақт ичида фаолият бошлаши кути-
лаётган Жамоатчилик палатаси юқоридаги 
каби камчиликларни бартараф этишда ҳам 
алоҳида ўрин тутиши, шубҳасиз. Яъни па-
лата томонидан жамоатчилик назоратини 
амалга оширувчи субъектлар ўртасидаги 

ўзаро ҳамкорлик ришталарини мустаҳ-
камлашга кўмаклашиш, уларга мунтазам 
тегишли маслаҳат ва тавсиялар бериб бо-
риш ҳам бу борадаги саъй-ҳаракатлар са-
марадорлиги кучайишига хизмат қилади.

Жамоатчилик палатасининг фаолият 
бошлаши “Тараққиёт стратегияси” мар-
кази учун ҳам айни муддаодир. Марказ 
палата билан фаол ҳамкорлик қилишни, 
жумладан, Ҳаракатлар стратегиясида на-
зарда тутилган чора-тадбирлардан келиб 
чиқиб, жамоатчилик назоратини амалга 
ошириш механизмларини кучайтириш, бу 
борада илғор хорижий ва халқаро таж-
рибани ўрганиб, амалиётга жорий этиш, 
ушбу йўналишларда илмий-амалий тад-
қиқотлар ва изланишлар қилиш, ишлаб 
чиқилган тегишли таклиф ва тавсияларни 
бериб боришни режалаштирмоқда. 

Шунингдек, ҳар йилги давлат дас-
турлари лойиҳаларини ишлаб чиқиш 
ва умумхалқ муҳокамасидан ўтказиш-
да миллий ва халқаро жамоатчиликни 
кенг жалб этиш, қабул қилинган давлат 
дастурлари ва муҳим аҳамиятга молик 
бошқа норматив-ҳуқуқий ҳужжатлар иж-
росини мониторинг қилиб бориш юзаси-
дан ҳам Жамоатчилик палатаси билан 
биргаликда фаол иш олиб бориш ҳам 
мақсадга мувофиқ.

Мухтасар айтганда, жамоатчилик назо-
рати ижтимоий адолатни қарор топтириш 
учун шахс, жамият ва давлат алоқаларида 
мувозанат, тенглик, ўзаро масъулият ва 
жавобгарликка хизмат қилади. Мазкур инс-
титут мамлакатимизда инсоннинг ҳуқуқ ва 
эркинликлари нафақат давлат томонидан 
кафолатлангани, балки давлат органлари 
фаолиятида устувор аҳамиятга эга экани-
ни таъминлайди ва бунда жамоатчилик на-
зоратининг мавжудлиги сиёсий ҳокимият-
нинг том маънода халқ қўлида бўлишининг 
кўрсаткичи ҳисобланади. 

Ушбу эзгу мақсадлар рўёбида эса мут-
лақо янги институт сифатида ташкил эти-
лаётган Жамоатчилик палатасининг ўрни 
ва роли беқиёсдир.

Интеллектуал мулк 
соҳасидаги 

янги стратегиялар

Миллий брендларнинг 
яратилиши, 
ихтироларнинг 
тижоратлашуви, 
илм-фан ривожига, 
мамлакатнинг 
иқтисодий 
тараққиётига, 
қолаверса, аҳоли 
турмуш даражасининг 
ошишига хизмат 
қилади. Шу боис, 
жамиятда илм-
фан салоҳиятини 
юксалтириш, фан 
ва ишлаб чиқариш 
интеграциясини ҳамда 
интеллектуал мулк 
ҳимоясини таъминлаш 
муҳим аҳамиятга эга.  

Тўлқин 
АБДУСАТТОРОВ, 
Адлия вазирлиги  
ҳузуридаги 
Интеллектуал мулк 
агентлиги директори

Жамоатчилик 
назорати субъектлари 
ҳисобланган фуқаролар, 
фуқароларнинг ўзини ўзи 
бошқариш органлари, 
нодавлат нотижорат 
ташкилотлар, оммавий 
ахборот воситалари 
томонидан бу борада 
амалга оширилаётган 
чора-тадбирлар ҳозирча 
бугунги кун талаблари 
даражасида эмас. 

брендлар қандай яратилиши, 
уларнинг миллий ва халқаро 
рўйхатдан ўтказилиши бўйи-
ча барча соҳа ва тармоқлар 
билан яқиндан ҳамкорлик 
ўрнатади ва уларга амалий 
ёрдам кўрсатади.

Демак, биз бугун интел-
лектуал мулк соҳасини туб-
дан ислоҳ қилиш бўйича 
истиқболдаги режаларни 
амалга оширишимиз ке-
рак. Хусусан, интеллектуал 
мулк соҳасидаги ҳуқуқий 
ҳимояни янада кучайтириш 
мақсадида Адлия вазирли-
гининг штатлар доирасида 
ва ички имкониятлардан 
келиб чиққан ҳолда ҳудуд-
ларда 28 та штат бирлиги-
дан иборат бўлган интел-
лектуал мулк муҳофазаси 
марказларини жорий этиш 
лозим. Бундан ташқари, 
тадбиркорлик субъектлари-
га янада қулайлик яратиш 
учун интеллектуал мулк 
объектларини давлат рўй-
хатига олиш муддатларини 
кескин қисқартириш имко-
ниятларини яратувчи тез-
кор экспертиза тартибини 
жорий этиш зарур. Яна бир 
муҳим масала — қишлоқ 
хўжалиги маданияти ва анъ-
анавий ҳунармандчилик со-
ҳаларида миллий брендни 
ривожлантириш мақсадида 
“Географик кўрсаткичлар 
тўғрисида”ги қонун лойиҳа-
сини ишлаб чиқишга алоҳи-
да эътибор қаратиш бугунги 
кундаги энг катта вазифала-
римиздан бўлиб турибди.

Йиғилишда давлатимиз 
раҳбари томонидан муал-
лифлик ҳуқуқи муҳофазасини 
оширишга алоҳида эътибор 
қаратиш кераклиги таъкид-
ланди. Бу бежиз эмас. Ҳозир-
ги кунда муаллифлик ҳуқуқ-
ларининг бузилиши долзарб 
масалага айланиб бормоқ-
да. Ёзувчиларнинг асарлари 
муаллифлик ҳақи тўланмас-
дан, оммавий ижтимоий тар-
моқларда, асосан telegram 
тармоғи орқали, ҳамда “қароқ-
чи” сайтларда тезкорлик би-
лан тарқалиб кетяпти. Бу эса 
муаллифнинг ўз асари учун 
қонуний даромад олишига кат-
та тўсиқ бўлиб келмоқда. Агар 
муаллифлар ўз асарларидан 
қонуний даромад олмас экан, 
бу соҳада катта тўсиқ бўлиши-
га олиб келади. 

Демак, бу каби ҳолатлар 
муаллифлик ҳуқуқи ва тур-
дош ҳуқуқларнинг интернет 
тармоғидаги ҳимоясини тў-
лиқ таъминлаш механизмини 
ишлаб чиқиш ҳамда ушбу со-
ҳада жавобгарликни кучайти-
риш заруратини кўрсатмоқда. 
Бунда  “Муаллифлик ҳуқуқи 
ва турдош ҳуқуқлар тўғриси-
да”ги қонуннинг жамоавий 
асосда бошқарув бўйича бан-
дига қўшимча киритиш керак. 
Яъни муаллифлик ҳуқуқи ва 
турдош ҳуқуқ эгаларининг 
ҳуқуқларини ҳимоя қилиш бў-
йича 5 та мулкий ҳуқуқни жа-
моавий асосда бошқарувчи 
ташкилотлар билан тизимли 
ва самарали ҳамкорлик қи-
лишни йўлга қўйиш долзарб 
вазифадир.

Хулоса қилиб айтганда, 
бугун биз янги ғоялар ва ин-
новацияларни амалда тарғиб 
этишда жаҳон тажрибасини 
қўллаган ҳолда интеллектуал 
мулк ҳимоясини кучайтири-
шимиз, бу борада пухта ту-
зилган стратегик режа ишлаб 
чиқишимиз лозим. Зеро, бу 
соҳадаги ишлар жамиятни 
инновацион ривожлантириш 
ва юксак тараққиётга эри-
шишда муҳим омил бўлиб 
хизмат қилажак.

Жамоатчилик палатаси 
фуқаролик жамияти 
институтларининг 
давлат органлари билан 
ҳамкорлиги даражаси, 
мамлакатни ижтимоий-
иқтисодий ривожлантириш, 
жисмоний ва юридик 
шахсларнинг ҳуқуқ ва 
қонуний манфаатларини 
ҳимоя қилишга қўшаётган 
ҳиссасини баҳоловчи 
кўрсаткичларни ишлаб 
чиқади. БМТнинг 
Барқарор ривожланиш 
мақсадларига эришишда 
жамоат ташкилотларининг 
ҳамкорлигини йўлга 
қўяди, муҳим норматив-
ҳуқуқий ҳужжат 
лойиҳаларини жамоатчилик 
экспертизасидан ўтказиб 
боради.

П р е з и д е н т и м и з  Ш а в к а т   Мирзиёевнинг БМТ 
Бош ассам блеясининг 75-сессиясида она тилимизда нутқ 
сўзлаши жумлаи жаҳонга дунёда бой ўзбек тили, ўзбек 
миллати,  Ўзбекистон борлиги ва юртимизда Учинчи Ре-
нессанс даври бошлангани тўғрисидаги БАЁНОТдир. 

Қадим юртимиз тарихида ёрқин ва унутилмас лаҳ-
залар кўп бўлган. Бироқ 2020 йил 23 сентябрь куни 
Президентимиз БМТ сессиясида она тилимизда нутқ 
сўзлаган лаҳзалар юртимиз тарихига зарҳал ҳарфлар 
билан ёзиладиган сана бўлди. Чунки дунёда давлат-
лар, миллатлар, тиллар кўп. Фақат инглиз, француз, 
рус, испан, араб ва хитой тилларигина БМТ расмий 
тиллари сифатида қабул қилинган. Шу кунгача БМТ 
сессияларида унинг расмий тилларидан бирида нутқ 
сўзланар эди. Биринчи марта БМТ юксак минбаридан 
Маҳмуд Кошғарий улуғлаган, ҳазрат Навоий юксак 

Ўзбек тили жуда қадимий тарихга, бой 
ва мазмунли меросга эга бўлса-да, узоқ 
даврлар мобайнида давлат тили мақо-
мига эга бўла олмади. Миллий тиллар-
нинг ривожи ва истиқболи ҳақида фикр 
билдирганлар социализмнинг душмани 
ва маҳаллийчиликда айбланиб, фош 
қилинар, тазйиқ ва жазога гирифтор эти-
ларди. Ўзбек халқига хос бағрикенглик, 
меҳмондўстлик, самимийлик, эътиқод ва 
бошқа миллатларга ҳурмат билан қараш 
ўзбекларга, ўзбек тилига беписандлик ва 
паст назар билан қарашнинг шакллани-
шига олиб келди. Шўролар давлатида 
иқтисодий, ижтимоий, сиёсий ва миллий 
муносабатлар кескинлашган, жамиятда 
қўрқув, ишончсизлик, нотинчлик юзага 
келган бир вазиятда ўзбек тилининг ма-
қомини тиклаш ва кўтаришнинг кун тар-
тибига қўйилиши муҳим сиёсий воқеа 
эди. 

Ўтган асрнинг 85-йилларига келиб 
олий ўқув юртларида ўзбек тили фақат 
1-курсда, 2-курсдан эса машғулотлар рус 
тилида олиб бориладиган бўлди. Натижа-
да жамиятнинг энг илғор қатлами ҳисоб-
ланган зиёлилар — олимлар, ёзувчилар, 
шоирлар, журналистлар, ўқитувчилар ва 
талабалар ўзбек тилининг мавқеини кўта-
ришга мунтазам ҳаракат қилдилар. 

Республика Олий Кенгашининг 1989 
йил 21 октябрдаги “Ўзбекистон ССРнинг 
давлат тили ҳақида”ги қонуни узоқ йил-
лар мобайнида ўз ҳуқуқидан маҳрум бўла 
бошлаган она тилимизнинг тараққиётига 
қонуний асос бўлди. Чунки қонун қабул 
қилингандан сўнг тилимизда юзлаб сўз ва 

октябрь – Ўзбек тили байрами куни 

ХАЛҚНИНГ МАДАНИЯТИНИ 
БЕЛГИЛОВЧИ АСОСИЙ МЕЗОН 

Нишонбой ҲУСАНОВ,
ТМИ ўзбек ва хорижий тиллар кафедраси мудири, 
филология фанлари доктори 

Тил — халқнинг ақл-идроки ва маданиятини 
белгиловчи энг асосий мезон. Тил кетса — дил кетади, 
дил кетса — имон кетади, имон кетса — миллат кетади, 
миллат кетса — барча нарса йўқ бўлади.

сўз бирикмалари пайдо бўлиб, ўзбек тили 
ўз бойлиги ва тароватини яна намоён эта 
бошлади.

Қонунда ўзбек тилининг давлат тили 
сифатидаги мақоми ва ривожлантириш 
тамойиллари, саналари акс этганига 
қарамай, республикамизда истиқомат 
қилаётган турли миллат вакилларининг 
она тилларини, маданиятини ривожлан-
тириш, миллий урф-одатларини сақлаб 
қолиш, яшаш ҳамда ишлашлари учун 
тенг шароит яратиб беришни назарда 
тутувчи моддалар мавжуд эди. Бу қонун 
ўша даврдаги минглаб зиёлиларнинг, она 
тили фидойиларининг таклиф ва талаби 
натижасида қабул қилинган эди. Давлат 
тили ҳақидаги қонуннинг қабул қилини-
ши натижасида жамият ҳаётида жиддий 
ўзгаришлар бўлди. Барча вазирлик ва 
муассасаларда тил комиссиялари таш-
кил этилиб, қонун ижросини таъминлаш 
бўйича аниқ тадбирлар ишлаб чиқилди 
ва қатор амалий ишлар қилинди.

Хусусан, Ўзбекистонда истиқомат қи-
лаётган, аммо ўзбек тилини билмайдиган 
шахслар учун барча ташкилотларда дав-
лат тилини ўқитиш бўйича махсус бепул 
курслар ташкил этилди. Авваллари ўзбек 
тили маҳаллий миллат тили ҳисобланга-
ни учун бошқа миллат вакиллари тилни 
ўрганишга эҳтиёж сезмас, рус, яъни дав-
лат тилини билиш билан кифояланарди. 
Қонун қабул қилингандан сўнг махсус 
курсларда ўзбек тилини ўрганишга иш-
тиёқ ва эътибор кучайди.

Шунингдек, таълим тизимида, ху-
сусан, олий ва ўрта махсус билим 

 юртларида ўзбек тилини ўқитиш, ўзбек 
тилида турли ўқув адабиётлари — дарс-
ликлар, қўлланмалар тайёрлаш ва чоп 
этиш, ўзбек тили билан боғлиқ ўқув жа-
раёнини қайта қуриш ва такомиллашти-
риш зарурати туғилди. Натижада олий 
ва ўрта махсус ўқув юртларида ўзбек 
тилини мустақил фан сифатида ўргатиш 
учун ўзбек тили ва адабиёти кафедрала-
ри, шўъбалари ташкил этилиб, ўқув дас-
турлари яратилди. 

Олий ўқув юртида илмий кенгашлар, 
катта мажлислар ўзбек тилида олиб 
борила бошланди, муҳрлар ва иш қо-
ғозлари матни давлат тилига ўгирилди, 
ёзув машиналари, лавҳалар, жадвал-
лар ва ташвиқот материаллари ўзбек 
тилига ўтказилди. Ўқув дастурлари, 
қўлланма ва дарсликлар она тилимиз-
га таржима қилинди. Соҳага оид икки 
тилли, терминологик ва изоҳли луғат-
лар чоп этилди.  “Aгроном” кўп нусхали 

институт газетасида атамалар бурчаги 
ва ўзбек тилига бағишлаб мунтазам ан-
жуманлар, учрашувлар ташкил этилди.

 Умуман, 1989-1994 йиллар давомида 
олий таълим тизимида давлат тили ҳақи-
даги қонунни амалга ошириш борасида 
салмоқли ишлар амалга оширилди. 

Бу ўринда Тошкент молия инсти-
тутида бўлажак иқтисодчи ва молия-
чиларнинг саводхонлигини ошириш 
мақсадида 2017 йилдан буён танлов 
фани сифатида ўқитилаётган “Aкаде-
мик ёзув ва бизнес мулоқот”га эътибор 
қаратмоқчиман. Институтда юқори ма-
лакали ва саводхон мутахассисларни 
тайёрлаш учун 1998-2006 йилларда 
“Мутахассислик тили”, 2007-2016 йил-
лар “Иқтисодиётда техник ёзув” танлов 
фанларидан сабоқ берилди. Тажриба 
ва синовлардан, кузатишлардан келиб 
чиқиб, фаннинг номини, тузилишини, 
мазмунини бойитдик ва “Бизнес мулоқот 

ва академик ёзув” деб номладик. Бу фан 
хорижий мамлакатларнинг етакчи ўқув 
юртлари — Оксфорд, Брайтон, Дербил, 
Прага, Хоттигим, Сингапур, Токио уни-
верситетларида ўқитилади. Хорижий 
ўқув юртларда “Business communication”, 
“Akademic writing” деб номланган ва за-
монавий фан сифатида эътироф этил-
ган ўқув адабиётларидан ижодий фой-
даланиш яхши самара беради.

Фанни ўқитишдан мақсад иқти-
содиёт соҳасида билимли, зукко, 
оғзаки ва ёзма саводхонлиги етук 
мутахассисни тайёрлаш учун тала-
баларда иқтисодий тил билимларини 
— сўз ва терминларни қўллаш, гап ва 
матнларни тўғри ва мантиқли тузиш, 
нутқий этикет, нотиқлик маҳорати 
бўйича билим, кўникма ва малакани 
шакллантиришдир.

Фаннинг вазифаси талабаларни 
турли масалаларни таҳлил этишга, 

мустақил фикрлашга, нотиқлик, нутқ 
турлари, нутқий фаолият, нутқий эти-
кет, нутқ тузиш усуллари, нотиқлик ма-
салаларини, шунингдек, сўз ва атама-
ларни танлаш, матн тузиш ва матнни 
таҳрир қилиш, матн ва ҳужжатларни 
тўғри ёзишни ўрганишга тай ёрлашдан 
иборат.

“Бизнес мулоқот ва академик 
ёзув” фанини ўзлаштириш жараёни-
да амалга ошириладиган масалалар 
доирасида талаба бизнес мулоқот 
шакллари ва нутқий фаолият, мулоқот 
жараёни ва муҳокама, ўзбек иқтисо-
диёт тилининг шаклланиши ва ривож-
ланиш хусусиятлари, нутқ одоби, нутқ 
турлари, нутқий фаолият, лотин ёзу-
вига асосланган алифбони ва имло 
қоидалари, саводхонлик масалалари 
тўғрисида тасаввурга эга бўлиши ке-
рак. Мутахассисликка оид матн, мақо-
лаларни мазмунли ва хатосиз ёзиш, 
матнларнинг турлари ва тузилиши-
ни пухта билиш, тиниш белгиларини 
тўғри қўллашни, тадқиқотга тақриз 
ёзишни, иқтисодий терминларнинг 
ясалиши ва қўлланиш усулларини, 
иқтисодий сўзлар ва бирикмаларни 
тўғри танлашни, иқтисодий матнлар 
тузишни билиши ва улардан фойда-
лана олиши лозим.

Шу билан бирга, илмий, расмий, пуб-
лицистик, сўзлашув услубларига хос нут-
қий фаолият ва этикетни амалга ошириш 
кўникмаларига ҳам эга бўлиши керак.

Нутқнинг таркибий қисмлари ва нутқ 
тузиш усулларидан хабардор бўлиш, 
аниқ, тўғри, мантиқий ва таъсирли нутқ 
туза билиш, нотиқлик маҳоратини пухта 
эгаллаш, нутқнинг коммуникатив сифат-
ларини тўғри қўллай олиш, нотиқлик мак-
таби ва нутқ сирларидан воқиф бўлиш, 
нутқнинг новербал воситаларини пухта 
эгаллаш малакаларига эга бўлиш тала-
банинг етук, замонавий кадр бўлишини 
таъминлайди. 

2020-2021 ўқув йилидан бошлаб “Ўзбек 
тилининг соҳада қўлланилиши” асосий 
фан сифатида ўқув режасига киритилган 
бўлиб, ҳозир барча ўқув юртларида бу 
фан ўқитилмоқда, турли соҳаларга оид 
имло ва изоҳли луғатлар тайёрланмоқда, 
чоп этилмоқда. Умуман олганда, респуб-
лика олий ўқув юртларида давлат тилига 
эътибор ва уни ҳаётга татбиқ этиш янги 
босқичга кўтарилди.

ОРЗУЛАР УШАЛГАН САНА
Асрор МЎМИН,
Ўзбекистонда хизмат кўрсатган журналист, шоир ва таржимон

Бугун юртимизда она тилимиз шаънини шарафлаган азиз аждодларимиз руҳи шод, 
тилимиз жонкуяри бўлган ҳар бир замондошимиз кўкси тоғ. Ахир, тил бўлсагина 
миллат бўлади. Толеи кулган миллатгина давлатга айланади. Бизнинг бахтимиз 
шуки, фахрлансак арзийдиган ўзбек тилимиз, ўзбек миллатимиз ва улкан салоҳиятга 
эга Ўзбекистондай давлатимиз бор.

2020 йил 20 октябрь, 200-сон 2020 йил 20 октябрь, 200-сон

Айни паллада тилимизга бўлган юксак эътибор туфайли унинг  
дунёдаги дўстлари кўпаймоқда. Бу ўзига хос жарангдорлик ва оҳангга эга бўлган, 

бой адабий-илмий хазинани жамлаган тилнинг муҳиблари уни иштиёқ билан 
ўрганмоқда, тароватини ўз қалбларида ҳис этмоқда. 

2020-2021 ўқув йилидан 
бошлаб “Ўзбек тилининг 
соҳада қўлланилиши” 
асосий фан сифатида 
ўқув режасига 
киритилган бўлиб, ҳозир 
барча ўқув юртларида 
бу фан ўқитилмоқда, 
турли соҳаларга оид 
имло ва изоҳли луғатлар 
тайёрланмоқда, чоп 
этилмоқда.

Тил эса фақат ўша миллатнинг ўзигагина мансубдир 
ва унинг бойлигига ҳеч ким даъво қила олмайди. Шунинг 
учун ҳам Абдулла Авлоний ўз вақтида бежиз “Тилнинг йў-
қолмоғи миллатнинг йўқолмоғидир”, деб эслатмаган эди. 

Тил равнақи ҳақида ўйлаганда бундан ўттиз йил олдин-
ги воқеликлар кўз олдимизга келади. Ҳақиқатан, давлат 
тили мақомининг нисор этилиши миллатнинг эрк йўлидаги 
илк қадами, яъни бу яқинда эришилажак мустақилликнинг 
хабари эди гўё. Истиқлол йилларида суверен давлатнинг 
расмий алоқа воситаси сифатида она тилимиз янгича ма-
қом касб этди, юқори даражага эришди. Чунончи, тарихда 
биринчи марта бу тилда давлатнинг асосий бош қонуни — 
Конституция ёзилди. Давлат мадҳияси шу тилдаги матн 
асосида ижро этилди. Жуда кўплаб расмий ҳужжатлар, 
қонунлар, умумдавлат миқёсидаги иш қоғозлари шу тил-
да қоғозга туширилди. Пул купюраларида ўзбекча сўзлар 
пайдо бўлди. Миллий қомус, кўплаб луғатлар нашр этилди. 
Буларнинг барчаси мисли кўрилмаган ҳодисалар эди. 

Шунингдек, тилимизнинг мавқеини мустаҳкамлаш, 
унинг сўз бойлигини ошириб бориш, софлигини 

МУСТАҚИЛЛИККА САДОҚАТ РАМЗИ
Алламберген ТУРЕЕВ, 
Республика Маънавият ва 
маърифат маркази 
Қўнғирот тумани бўлими раиси 
в.в.б.

Тил масаласи миллат учун бош 
масаладир. Тил миллатнинг ташқи 
белгиларидан биригина эмас, унинг 
номи, бошқа маданият унсурларига 
ўхшамаган ўзига хослигидир. Олайлик, 
маданиятнинг бошқа йўналишларида 
ўзга маданиятлар билан қоришиқлик, 
уйғунлик бўлиши мумкин. 

 таъминлаш борасидаги саъй-ҳаракатлар бир зум тўх-
тамади. Алишер Навоий номидаги Ўзбек тили ва ада-
биёти университети ташкил этилиши, машҳур ёзувчи 
ва шоирлар номидаги ижод мактабларининг очилиши 
ҳам она тилимизнинг нуфузини ошириш, мавқеини 
юксалтириш, малакали ходимлар тайёрлаш бораси-
даги жаҳоншумул қадамлар бўлди. Зеро, сўз мулки-
нинг султони — Алишер Навоий ижод қилган тил ана 
шундай эътиборга, ҳурматга лойиқдир. 

Айни паллада тилимизга бўлган юксак эътибор ту-
файли унинг дунёдаги дўстлари кўпаймоқда. Бу ўзига хос 
жарангдорлик ва оҳангга эга бўлган, бой адабий-илмий 
хазинани жамлаган тилнинг муҳиблари уни иштиёқ билан 
ўрганмоқда, тароватини ўз қалбларида ҳис этмоқда. 

Бугун “Миллий тикланишдан — миллий юксалиш сари” 
ғояси асосида ўз тараққиётининг тамомила янги босқичига 
дадил қадам қўяётган мамлакатимизда барча соҳада бў-
лаётгани каби давлат тилининг ўрни ва нуфузини ошириш 
борасида ҳам туб бурилиш жараёнлари янги мазмун кашф 
этди. Миллий тилимиз тор қобиқдан чиқиб, давлат тили ма-
қомини олиши Конституция, қонунлар, БМТ ҳужжатлари, 
халқаро шартномаларнинг ўзбек тилида ёзилишини кафо-
латлади.  Бу ҳаёт ҳақиқати тилнинг нуфузини сақлаш, унга 
қатъий амал қилишни таъминлашни тақозо этади. 

Президентимиз ўтган йили ўзбек тилига давлат тили 
мақоми берилганининг ўттиз йиллигига бағишланган тан-
танали маросимдаги нутқида бу борада қилинадиган кў-
ламли ишларнинг тўлақонли тарҳини чизиб берар экан, 
гап нимада эканини, масаланинг моҳиятини қуйидагича 
ифода этди: “Мухтасар айтганда, ҳар биримиз давлат 
тилига бўлган эътиборни мустақилликка бўлган эътибор 
деб, давлат тилига эҳтиром ва садоқатни она Ватанга 
эҳтиром ва садоқат деб билишимиз, шундай қарашни 
ҳаётимиз қоидасига айлантиришимиз лозим”. Мамлака-
тимизда биринчи марта нишонланадиган Ўзбек тили бай-
рамининг бош мантиғи ана шундан иборат.

Мазкур тарихий нутқда таъкидланганидек, “Дунёдаги 
қадимий ва бой тиллардан бири бўлган ўзбек тили хал-
қимиз учун миллий ўзлигимиз ва мустақил давлатчили-
гимиз тимсоли, бебаҳо маънавий бойлик, буюк қадрият-
дир”. Албатта, бу бебаҳо бойлик, буюк қадрият миллий 
ўзликнинг асрий илдизлари сифатида, ўзбек қавмининг 
она тили сифатида ўзбекнинг миллий-маънавий дунёси-
ни чароғон қилиб турса, давлат тили сифатида кўп мил-
латли мамлакатимиз фуқаролари қалбига бир давлатга, 
бир юртга мансублик, бирдамлик туйғуларини жойлай-
ди. Уларни ягона давлат рамзи саналмиш байроқ, герб, 
мадҳия каби муқаддас тимсоллар сингари бир юртнинг 
садоқатли фарзандлари ўлароқ бирлаштиради. Айтиш 
мумкинки, ана шу маънода ўзбек тили Ўзбекистонда фа-
қат бир эмас, балки икки ижтимоий-сиёсий ва маънавий-
маърифий вазифани бажармоқда, ана шундай залворли 
ва муаззам вазифаларни елкасига ортмоқлаган ҳолда 
такомил йўлларидан жадал одимламоқда. 

Давлатимиз раҳбари 2019 йил 21 октябрь куни  “Ўзбек 
тилининг давлат тили сифатидаги нуфузи ва мавқеини 
тубдан ошириш чора-тадбирлари тўғрисида”ги фармонни 
имзолаганди. 

Фармонда ўзбек тилининг давлат тили сифатидаги 
мақомининг ҳаётимизнинг барча жабҳасида тўла-тўкис 
жорий қилиниши учун тегишли чора-тадбирлар аниқ бел-
гилаб берилган. Бу мақомнинг мунтазамлиги учун давлат 
ва бошқа ташкилотлар, фуқароларнинг масъуллик инти-
зоми кўрсатилган. 

Қолаверса, 2020 йил 23 сентябрь санаси мустақил юр-
тимиз тарихида алоҳида қайд этиладиган бўлди. Шу куни 
дунёдаги энг нуфузли халқаро тузилма — Бирлашган 
Миллатлар Ташкилоти Бош Ассамблеясининг 75-сессия-
сида Президентимиз  Шавкат Мирзиёев ўзбек тилида нутқ 
сўзлади. Албатта, бу тарихий воқеанинг аҳамияти ҳақида 
узоқ сўзлаш мумкин. Бу йилги тадбирларда ушбу ҳодиса-
нинг моҳияти қайта-қайта таъкидланиши талаб этилади.

ТИЛ ВА АХБОРОТ 
ТЕХНОЛОГИЯЛАРИ

— Бугунги глобаллашув даврида ўз-
бек тилини ривожлантириш ва тарғиб 
қилишда ахборот технологияларининг 
ўрни ниҳоятда катта. Хусусан, интернет 
тармоғидан фойдаланиб, ўзбек тилини 
ўрганиш ва ўргатиш янада қулайроқдир, 
— деди университет ректори Сарвар 
Бобохўжаев. — Бу борада университе-
тимиз профессор-ўқитувчилари томо-
нидан яратилган дастурий маҳсулотлар 
нафақат юртимиз, балки чет давлатлар-
да ўзбек тилини тарғиб қилишда ва ўрга-
тишда яқиндан ёрдам беради. Яна шуни 
фахр билан айтиш мумкинки, Вазирлар 
Маҳкамаси ҳузурида ўз фаолиятини 
жамоатчилик асосида амалга ошира-
диган, янги сўз ва атамаларни расмий 
истеъмолга киритадиган Атамалар ко-
миссиясида университетимиз профес-
сори, техника фанлари номзоди Р.Исаев 
ҳамда Дастурий инжиниринг факультети 
декани, техника фанлари номзоди Б.Ак-
баралиев норматив-ҳуқуқий ҳужжатлар 
лойиҳаларида адабий тил қоидалари ва 
нормаларига, техник ва бошқа махсус 
қоидаларга риоя этилишини таъмин-
лашда ўзларининг муносиб ҳиссалари-
ни қўшиб келмоқда. 

Муҳаммад ал-Хоразмий номидаги Тошкент ахборот 
технологиялари университетида ўтказилган “Тил — миллат 
кўзгуси” мавзусидаги онлайн конференция ўзбек тилига давлат 
тили мақоми берилганининг 31 йиллигига бағишланди.

Гуличеҳра ДУРДИЕВА, 
“Янги Ўзбекистон” мухбири

Бундан ташқари, профессор 
 Муҳаммаджон Мусаев бошчилигида 
бир гуруҳ педагогларнинг мактабгача ва 
мактаб ёшидаги болаларнинг нутқ нуқ-
сонлари реабилитациясида компьютер 
дастурларидан фойдаланиш бўйича 
қилган амалий ишлари, ўзбек тилини 
тарғиб қилишда ахборот технологияла-
рининг ролини оширишдаги меҳнатлари 
алоҳида эътирофга сазовор. Информа-
тика кафедраси ассистенти, ёш ихтиро-
чи Зариф Қодиров томонидан яратил-
ган виртуал роботи, техника фанлари 
доктори Фахриддин Нуралиев бошчили-
гида “Ўзбек ва қорақалпоқ электрон лу-
ғати” каби амалий лойиҳалар ҳам бугун 
кўпчиликнинг эътиборини тортган.

Тадбир доирасида 
Муҳаммад ал-Хоразмий 
номидаги Тошкент 
ахборот технологиялари 
университетида ўзбек 
тили равнақини янада 
оширишга қаратилган бир 
қатор амалий-дастурий 
маҳсулотларнинг кўргазма 
ва тақдимотлари ҳам бўлиб 
ўтди.

чўққига кўтарган, Абдулла Қодирий эъзозлаган оҳан-
рабо ўзбек тилимиз янгради.

Ўзбек тили — она тилимиз БМТ минбаридан мунта-
зам янграшини ва унинг расмий тиллари қаторидан ўрин 
олишини орзу қиламиз. Шу орзумиз тилимиз жонкуярла-
ри бўлган замондошларимиз орзулари уммонидаги бир 
томчи, холос. Шукрки, бугун бу эзгу орзу йўлида дадил 
қадам ташланди. Энди қутлуғ заминимизда яшаётган 
ҳар бир тилимиз жонкуяри бу орзу тўла рўёбга чиқиши 
учун ўз ҳиссасини қўшишга чоғланади.

Машҳур авар шоири Расул Ҳамзатовнинг беназир 
“Менинг Доғистоним” асаридаги “Она тилим” шеърида 
икки мисра бор:

БМТ минбарида тегмаса ҳам гал,
Менга она тилим буюкдан-буюк.
Бу мисраларни 2008 йил чиққан “Менинг 

 Доғистоним” китобида кўрганимда қанчалар қувон-
ганимни сўз билан таърифлай олмайман. Шу мисра-
ларни ёзган Расул оға ҳаёт бўлганида, БМТ минбари-
да ўзбек тили янграётганини эшитганда боши осмонга 
етарди. Расул оға халқимизнинг, Ўзбекистонимизнинг 
қадрдон дўсти эди, ютуқларимиздан қувонарди. Ну-
фузли давраларда ҳам Чирчиқ шаҳрида “Турналар” 
қўшиғига ҳайкал ўрнатилганини таъкидлаб, “Қўшиқ-
қа санъатсевар ва буюк юртгина ҳайкал қўяди”, дея 
фахрланиб айтарди. Дарҳақиқат, қўшиққа, китобга, 
буюк адибларига муаззам ҳайкаллар қўйган юрти-
мизнинг истиқболи порлоқ: бугун она тилимизга БМТ 
юксак минбарида навбат берилди!

Ўзбек тили сўз бойлиги ва жозибаси бўйича БМТ 
расмий тиллари — инглиз, француз, рус, испан, араб 
ва хитой тилларидан ҳеч бир кам жойи йўқ, балки ус-
тун жиҳатлари бордир. Ойнаи жаҳон қаршисида БМТ 
минбарида мағрур турган Президентимизнинг она 
тилимизда айтаётган нутқини тинглаганимда кўксим 
фахр-ифтихорга тўлиши билан бирга, қалбимда масъ-
улият ҳисси ҳам тобора ошиб борди. Ҳа, бизнинг зим-
мамизга жонажон  Ўзбекистонимизни тараққий топган 
давлатлар қаторига кўтаришдай, она тилимизни ри-
вожлантириб, БМТ расмий тиллари қаторига киритиш-
дай масъулиятли вазифа тушган. Дарҳақиқат, бундан 
ўн, юз, минг йил кейин ҳам ўзбек тили, ўзбек милла-
ти, Ўзбекистон яшаши ва гуркираб яшнаши учун бугун 
ҳам, эртага ҳам, ҳар доим юртимиз тараққиётига, она 
тилимизни ривожлантиришга ҳиссамизни қўшиш ҳар 
биримизнинг нафақат вазифамиз, балки муқаддас ин-
соний бурчимиз ҳисобланади.

Мен ўзбек тилини тингласам, ўзимни гўё кўҳна Буюк ипак йўли замонларида юргандек ҳис 
қиламан. Ўзбекистон — менинг тақдирим. Ўзбек дўстларим катта бойлигим ва улар билан 

боғлайдиган ўзбек тили эса ҳалол одамлар яшайдиган дунёнинг калитидир.

Она тилимизнинг 
келажагига барчамиз 

масъулмиз
Шуни назарда тутган ҳолда, ҳукуматимиз жорий йил бошида 

 “Мамлакатимизда давлат тилида иш юритишни самарали ташкил қи-
лиш чора-тадбирлари тўғрисида”ги қарорни қабул қилди. Қарор би-
лан барча даражадаги раҳбарларга, хусусан, вилоят, туман, шаҳар 
ҳокимларига иш юритишни давлат тилида ташкил этиш учун шахсий 
масъулият юкланди.

Шунингдек, Бош вазир томонидан жорий йилнинг март ойида бар-
ча маҳаллий ижро органларига реклама ва эълонлар тилини тартибга 
солиш бўйича аниқ топшириқлар берилган эди.

— Республикамизда ташқи реклама жойлаштириладиган жами 
10600 дан зиёд қурилма бор. Шунинг 7134 таси пойтахтимизда жой-
лашган, — дейди Вазирлар Маҳкамасининг Ўзбек тилини ривожланти-
риш департаменти бўлим мудири Шаҳобиддин Мусаев. — Масъуллар 
томонидан ўтказилган хатлов жараёнида Тошкент шаҳридаги ташқи 
реклама конструкцияларининг 45 фоизида камчилик аниқланди. Бу 
фақат техник талабларга кўра! Уларнинг аксарияти тил қоидалари-
га умуман жавоб бермайди. Бу эса бутун мамлакат ташқи реклама 
бозорининг 70 фоизи жойлашган пойтахтда ташқи реклама конструк-
циялари ҳамон тартибсиз ўрнатилаётганини кўрсатади. Ушбу вазият, 
аввало, ҳокимлик масъулларининг жавобгарлигини, давлат тилига 
муносабатини тубдан ошириш кераклигини тақозо этяпти. Маҳаллий 
бошқарув органларида ташқи рекламаларнинг мазмунини назорат 
қиладиган, мониторингини юритиб, камчиликларини тўғрилайдиган 
бўғин иши ҳамон суст. Бугунгача мамлакат бўйлаб 3500, жумладан, 
Тошкент шаҳрида 1200 дан зиёд ташқи реклама баннери давлат ти-
лидагисига алмаштирилди.

Шу каби ҳолат географик объектларни номлашда ҳам кузатилмоқ-
да. Халқ депутатлари вилоят, туман (шаҳар) кенгашларининг тегишли 
қарорлари билан тасдиқланган 15 062 та ном Республика топонимика 
хизмати мутахассислари томонидан ўрганиб чиқилган. Шундан қонун 
ҳужжатларига мувофиқ бўлган 8 350 та ном белгиланган тартибда 
Географик объектлар номларининг давлат реестри базасига киритил-
ган. 3 366 таси қонун ҳужжатлари талабларига номувофиқ деб топи-
либ, ҳудудий комиссияларга қайтарилган. Ҳозирги кунда 2 806 та ном 
қўмита мутахассислари томонидан кўриб чиқилмоқда.  

Мутасаддининг таъкидлашича, реклама бозорининг тилга доир 
муаммолари ечимига маҳаллий масъулларнинг тизимли эътибори 
сув ва ҳаводек зарур!

Департаментнинг Олий ва ўрта махсус таълим вазирлиги билан 
ҳамкорликда ташкил этган видеоселектор йиғилишида ҳам барча ҳу-
дудий олий таълим муассасаларининг масъул ходимлари билан айни 
шу масалалар жиддий таҳлил қилинди. Йиғилиш давомида шунга 
амин бўлдикки, олий таълим муассасалари ректорлари тилимизнинг 
қадрсизланишига қарши курашишга бугун янгича ёндашишга тайёр. 
Тўғрироғи, уларнинг бу борадаги ҳаракатлари қўллаб-қувватланиб, 
ҳимоя қилинса, зиёли қатлам кучи билан ижобий натижаларга эриши-
шимиз мумкин. Шу ўринда эътиборимизни тортган бир жиҳатга ало-
ҳида тўхталиш жоиз.

Тошкент педиатрия тиббиёт институти ўзбек тили ва адабиёти 
кафедраси мудири Кавсар Турдиева институт талабалари ўртасида 
“Саводли ҳудуд” акцияси ташкил этилганини маълум қилди. Маз-
кур акция доирасида педагоглар талабаларни кўчалардаги реклама 
 эълонларининг тўғри ёзилишини тарғиб қилишга жалб этмоқда. Бу-
гун ёш авлод бу масалага жиддий ёндашса, тилимиз билан боғлиқ 
қусурларга бефарқ бўлмаса, келгуси авлодлар ҳам шу руҳда тарбия 
топади. Хато ёзилган пешлавҳалар, реклама эълонлари туфайли та-
лабалардан огоҳлантириш олаётган ҳокимлик мутасаддилари, таш-
килот раҳбарларию дўкондорларнинг виждонлари уйғонса, зора. Тўғ-
ри, юқори ташкилотлар, оммавий ахборот воситаларининг тинимсиз 
тарғиботларидан таъсирланмаётган масъуллар талабаларнинг кичик 
тадқиқотларини назарга иладими, дейишингиз мумкин. Бунга жавобан 
айтмоқчимизки, айнан талабалар тадқиқотлар олиб бориш, устозлар 
томонидан берилган топшириқларни мукаммал адо этишга масъу-
лиятли бўлади. Кўрсатма олган шахслар ишга қандай ёндашганини 
назорат қилиш ва агар натижа ижобий бўлса, янада руҳланиш тала-
баларга ғурур бағишлайди. 

Шу каби саъй-ҳаракатлар юртимизнинг барча олийгоҳларида йўлга 
қўйилса, ёшларда она тилимизга ростмана муҳаббат уйғотиш мумкин. 
Зеро, бугун аксарият ёшлар чет тилларда номланишларга хайрихоҳ-
лик кўрсатиб, ўзбекча номлардан кўра, уларни жозибадор санаётгани 
кўнгилни хира қилади. Кўплаб ёшлар учун “Мы открылись”нинг “Биз 
очилдик”дан жарангдор туюлаётгани, “очиқ” сўзи ўрнига “открыто” ёки 
“open”ни қўллаш табиий ҳол бўлиб қолаётгани ҳам фикримизнинг ис-
ботидир. Бу масала билан боғлиқ рад эта олмайдиган масъулиятсиз-
ликлар юзасидан куюнчаклик билан билдирилган асосли фикрларни 
кўпчилик қўллаб-қувватлайди. 

Барча вилоят ва туманларимизда пойтахт туманларида бўлаётга-
ни каби танқидий-таҳлилий чиқишлар, тарғибот ишлари жиддий йўлга 
қўйилса, ҳокимликлардаги тил масалалари бўйича маслаҳатчилар 
ҳокимларнинг аллақандай қўшимча топшириқлари эмас, ўз вазифа-
лари билан машғул бўлса, фармон ва қарорлардан кутилаётган сама-
радорликка эришишимиз мумкин. 

Маърифатпарвар аллома Маҳмудхўжа 
Беҳбудий ҳатто она тилининг чинакам она 
тилига айланиши учун, аввало, оналарни 
саводли этмоқ лозимлигини ўша даврдаёқ 
айтиб ўтган. Сиз билан биз эса шиддат билан 
ривожланаётган янги даврда яшаяпмиз. Шундай 
экан, тил масаласи ҳам тарбия масаласи каби 
ғоят нозик экани, унга муҳаббат оиладан 
бошланишини баландпарвозликка йўймайлик. 

Пойтахт — мамлакатнинг юзи. Унда миллатнинг 
минг йиллик анъаналари замонавий турмуш тарзи 
билан уйғунлашади. Ҳудудлар ҳам пойтахтдаги 
ўзгаришлардан андоза олиб ўзгаради, ривожланади. 
Аммо ҳар қадамда бошқа тилда осилган рекламалар, 
катта-катта ҳарфлардаги ёзувларда тил қоидасининг 
қўпол бузилишлари ушбу ривожланиш учун намуна 
бўлмаслиги аниқ.

Муножат МЎМИНОВА, 
“Янги Ўзбекистон” мухбири

Хабарингиз бор, Ўзбекистон Республика-
си Вазирлар Маҳкамасининг Давлат тилини 
ривожлантириш департаменти Республика 
Маънавият ва маърифат маркази, “Ўзбек-
кино” миллий агентлиги, Ўзбекистон Ёзувчи-
лар ва Журналистлари ижодий уюшмалари 
билан ҳамкорликда “Қадринг баланд бўл-
син, она тилим!” танловини эълон қилган 
эди.

Таъкидлаш жоизки, танловга қисқа вақт 
ичида 1750 та ижодий иш келиб тушгани 
юртдошларимиз, айниқса, зиёлиларнинг ўз-
бек тили ривожига бефарқ эмаслигини кўр-
сатди. Аҳамиятлиси, танловга АҚШ, Фран-
ция, Россия, Жанубий Корея, Туркия, Эрон, 
Афғонистон, Озарбайжон, Қозоғистон, Қир-
ғизистон, Тожикистон сингари ўндан ортиқ 
хорижий давлатлардан ҳам ижодий ишлар 
келиб тушди. Ва бу унинг халқаро танлов 
мақомида ўтказилишига асос бўлди.

— Мазкур танлов, аввало, ўзбек ти-
лининг давлат тили сифатидаги нуфузи-
ни ошириш учун фидойилик қилаётган 

“ҚАДРИНГ БАЛАНД БЎЛСИН, 
ОНА ТИЛИМ!”

“ЎЗБЕК ТИЛИ — 
ҲАЛОЛ ОДАМЛАР 

ЯШАЙДИГАН ДУНЁНИНГ 
КАЛИТИДИР” 

 жонкуярларни бир тадбир атрофида бир-
лаштириш, уларнинг фикр ва ғояларини 
оммалаштиришга хизмат қилишга йў-
налтирилди, — дейди Департаментнинг 
Давлат тилини ривожлантириш ва давлат 
тили тўғрисидаги қонун ҳужжатлари иж-
росини мониторинг қилиш бўлими мудири 
Шаҳобиддин Мусаев. — Шунингдек, юр-
тимизда давлат тилини кенг тарғиб этиш 
ва ўзбек тилининг давлат тили сифатида-
ги нуфузини ошириш, давлат тили тўғри-
сидаги қонун ҳужжатларига, адабий тил 
меъёрларига риоя этилишини таъминлаш, 
аҳоли, айниқса, ёшларнинг дунёқараши, 
сўз бойлигини кенгайтириш, китобхонлик 
маданияти, ёзма ва оғзаки саводхонлиги-
ни ошириш каби муҳим жиҳатларни ҳам 
қамраб олиши кўзда тутилган эди. 

Пойтахтимиздаги Ўзбек Миллий акаде-
мик драма театрида танлов ғолибларини 
тақдирлаш маросими ўтказилди. Ғолиблар 
4 та йўналиш бўйича аниқланди: “Энг яхши 
бадиий асар” (наср ва назм), “Энг яхши 
публицистик мақола”, “Ўзбек тилининг хо-
риждаги энг яхши тарғиботи”, “Энг яхши 

ижтимоий ролик”. Бундан ташқари, ҳар бир 
номинацияда 4 тадан рағбатлантирувчи 
мукофотлар ҳам ўз эгаларини топди.

Ташкилотчиларнинг таъкидлашича, ижо-
дий ишларда мустақиллик йилларида дав-
лат тилини ривожлантириш, мамлакатимиз-
даги тарихий жойлар, қадимий шаҳарлар, 
тарихий-меъморий ёдгорликлар, меъморий 
мажмуалар, обидаларнинг номларини та-
рихий ва илмий асослар билан шарҳлаш, 
ёшлар онгу шуурига она тилига нисбатан 
эҳтиром туйғусини сингдирувчи таъсирли 
воситаларга эътибор қаратилгани қувонар-
ли бўлди.

— Танлов ўзбек тилининг нуфузини на-
фақат мамлакатимизда, балки халқаро май-
донларда ҳам мустаҳкамлаш, хориждаги 
ватандошларимиз ва ўзбек тилини севувчи 
хорижликларга ўзбек тилига муҳаббати ва 
эътиборини намойиш қилиш, тарғиб этиш-
га имконият ҳам яратди, — деди Вазирлар 
Маҳкамасининг Давлат тилини ривожлан-
тириш департаменти мудири Абдуғаффор 
Қирғизбоев. — Шунингдек, ижодий ишларда 
ватанпарварлик, маънавий-адабий меро-

симиз, она тилимиз тарихига қизиқиш, уни 
асраб-авайлашга чорлов каби эзгу ғоялар 
нафаси сезилиб турди.

Тадбир давомида мумтоз куй-қўшиқ-
лар, она тилимизни улуғловчи шеърлар 
янгради. Шунингдек, йиғилганлар эътибо-
рига Ўзбек Миллий академик драма теат-
ри актёрлари ижросида “Алишер Навоий” 
ва Ўзбекистон давлат драма театри жа-
моаси саҳналаштирган Абдулла Қодирий 
ҳаёти ва ижодидан ҳикоя қилувчи “Жин-
лар базми” спектаклидан парчалар ҳаво-
ла этилди.

Танловда 1-ўринни эгаллаган ғолиблар 
базавий ҳисоблаш миқдорининг 100 барава-
ри (22 миллион 300 минг сўм), иккинчи ўрин 
соҳиблари 75 (16 миллион 725 минг сўм), 
учинчи ўринга лойиқ кўрилганлар эса 50 ба-
равари (11 миллион 150 минг сўм) миқдори-
да пул мукофоти, эсдалик совғалар билан 
тақдирланди.

Нодир МАҲМУДОВ,
“Янги Ўзбекистон” мухбири

Шоҳмаммад ДАҒЛАРЎҒЛИ 
(Озарбайжон):

— Ассалому алайкум, азиз ўзбекистон-
лик дўстларим. Сиздан ажойиб хушхабар 
олдим. Халқаро танловда биринчи ўринга 
муносиб кўрилганим мен учун катта туҳфа 
бўлди. 

Танлов ташкилотчиларига ва Тошкент 
шаҳридаги Ҳайдар Алиев номидаги Озар-
байжон маданият марказига ўз миннатдор-
лигимни билдираман. Ушбу марказ менга 
ўзбек халқи ва адабиёти билан янада яқин-
дан танишиш учун катта ёрдам берди.

Биз Озарбайжон ва Ўзбекистон ўртаси-
даги адабий, маданий, иқтисодий ва бошқа 
соҳалардаги ҳамкорлик кундан-кунга мус-
таҳкамланаётганидан хурсандмиз. Мамла-
катларимиз ўртасидаги алоқаларимиз бун-
дан-да, ривож топишига ишонамиз. 

Фатма АЧИК 
(Туркия):

— Ўзбекистон Республикаси Вазир-
лар Маҳкамасининг Давлат тилини 
ривожлантириш департаменти Респуб-
лика Маънавият ва маърифат маркази 
билан ҳамкорликда “Қадринг баланд 
бўлсин, она тилим!” халқаро  танло-
вининг “Ўзбек тилининг хориждаги энг 
яхши тарғиботи” йўналиши ғолиблари 
сафида мен ҳам борлигим учун ўз мин-
натдорлигимни билдираман.

Алишер Навоий маънавий бойлиги-
нинг вориси, — ўзбек адабиёти XX аср 
бошида жуда катта салоҳият ва иқти-
дорга эга ёзувчи ва шоирларни етиш-
тириб берган. Абдулла Қодирий, Фит-
рат, Боту, Элбек, Абдулҳамид Чўлпон, 
Ҳамза, Ғафур Ғулом каби ижодкорлар 
замонавий ўзбек адабиётига тамал то-
шини қўйди. 

Биз, Туркия фуқаролари учун ҳам 
ўзбек романчилик мактабининг бирин-
чи асари ҳисобланган Абдулла Қоди-
рийнинг “Ўткан кунлар”и жуда катта 
қимматга эга.  

Фитрат, Боту, Чўлпон, Абдулла Қоди-
рий каби буюк адабиёт намояндаларини 
вояга етказган ўзбек адабиёти кейинча-
лик Абдулла Орипов, Эркин Воҳидов, 

Рауф Парфи каби шоирларга бешик 
бўлди. Назар Эшонқул, Хуршид Даврон, 
Тоҳир Малик, Ҳалима Худойбердиева, 
Исажон Султон каби замонавий ўзбек 
адабиёти вакиллари эса янги ўзбек ада-
бий муҳитини бутун жаҳонга тарғиб қи-
лишга ҳисса қўшди ва қўшмоқда.

Шу нуқтаи назардан, улар менинг 
фаолиятим учун муҳим ўрин тутган.  
Мени танловда ғолиб, деб топган 
ҳайъат аъзоларига раҳмат айтиш 
баробарида, устозларим Бегали Қо-
симов, Умарали Норматов, Наим Ка-
римов, адабиётшунос Тўра Мирзодан 
бутун умр миннатдор эканимни айт-
моқчиман. Афсуски, уларнинг кўп-
чилиги орамизда йўқ. Ўзбек халқига 
ҳурмат ва эҳтиром ила салом йўл-
лайман.

Чихо МИЯЗАКИ  
(Япония):

— Бугун мен жуда бахтиёрман. 
 Ўзбекистонда эълон қилинган “Қадринг ба-
ланд бўлсин, она тилим!” халқаро танло-
вида қатнашганим ва унда совриндорлар 
қаторидан ўрин олганимдан  мамнунман.

Танлов ҳайъати томонидан фаолиятим 
юқори баҳолангани менга катта масъулият 
юклайди. Бу мен учун катта шарафдир.

Ўзбек тили, аввало, жарангдор товушлари, 
кўнгилга яқин оҳанглари билан мени ўзига 
ром этди.

Биринчи бўлиб ўзбек тилини Нагоя уни-
верситетида талабалар билан бирга дарс 
жараёнида ўрганишни бошладим. Кейин ўқув 
дастури бўйича Ўзбекистонда бўлдим.

Шу вақт оралиғида “Японлар учун ўзбек 
тили қўлланмаси”ни тайёрладим. Ушбу рисо-
лани тизимли формулаларга солиб, японлар 
учун қулай ўрганиш услубини яратдим.

Бу китоб Япониянинг энг нуфузли наш-
риётларидан бирида чоп этилди. У илк қадам 
сифатида мен учун ўзига хос маънавий озуқа 
бўлди. 

Мен япон тилида ҳурмат шаклидаги сўз-
лар кўп десам, ўзбек тили ҳам ундан қолиш-
мас экан. Масалан, “ижозат берсангиз”, “рух-
сат берсангиз” каби ўзбекча ибораларнинг 
ишлатилиши япон тилига жуда яқин.

Грамматик жиҳатдан ўзбек ва япон тилла-
ри бир-бирига ўхшайди. Ўзбек тилини билган 
япон тарихан бой маънавий хазина топгандек 
бўлади.

Мен ўзбек тилини тингласам, ўзимни гўё 
кўҳна Буюк ипак йўли замонларида юргандек 
ҳис қиламан. Ўзбекистон — менинг тақдирим. 
Ўзбек дўстларим катта бойлигим ва улар би-
лан боғлайдиган ўзбек тили эса ҳалол одам-
лар яшайдиган дунёнинг калитидир.

“Дунё” АА

МИЛЛАТНИНГ 
МАЪНАВИЙ БОЙЛИГИ

“Қадринг баланд бўлсин, она тилим!” халқаро танловининг 
“Ўзбек тилининг хориждаги тарғиботчиси” йўналиши ғолиблари  

 “Дунё” АА мухбирига эксклюзив интервью берди.

Таҳлилий статистик маълумотларга 
кўра, жаҳон аҳли бугунги кунда 7000 дан 
зиёд тилда гаплашар ва, буни қарангки, 
уларнинг фақатгина 200 га яқинида дав-
лат тили ёки расмий тил мақоми мавжуд 
экан. Ўтмишда 9000 дан ортиқ тил мутлақ 
йўқолиб кетган. Бирор-бир тилнинг яшаб 
қолишини таъминлаш учун ундан камида 
1 миллион киши фаол фойдаланиши ке-
рак, дейди соҳа ўрганувчилари. Шунингдек, 
ЮНЕСКО томонидан нашр қилинадиган 
“Йўқолиб кетиш хавфи арафасида турган 
жаҳон тиллари атласи”да Европадаги 50, 
Тинч океани минтақасидаги 200 тил бор-
лиги таъкидланади. Африкадаги 1400 та 
тилдан 600 таси келажакда, 250 таси эса 
яқин орада бутунлай йўқолиши хақида бонг 
урилмоқда.

Ана шундай ташвишли ҳолатда бугунги 
кунда Ер юзида 50 миллионга яқин аҳоли 
ўзбек тилида сўзлашаётгани ўзбек тили-
нинг умрбоқийлигини мустаҳкам белгилаб 
турувчи омиллардан биридир, албатта.

Халқимизнинг кўп асрлик маданий, ил-
мий-маърифий ва бадиий тафаккури, ин-
теллектуал салоҳиятининг ёрқин ва бебаҳо 
маҳсули бўлган ўзбек тили жаҳондаги энг 
бой ва қадимий тиллардан биридир.

Зеро, бежиз ўзбек адабий тилининг 
асосчиси, буюк мутафаккир шоир Алишер 
Навоий “Тил — миллатнинг қалби, унинг 
дун ёда мавжудлигининг асосий белгиси-
дир”, дея эътироф этмаган.

Бугунги кунда эса “Миллий тикланишдан 
— миллий юксалиш сари” деган тамойил 
асосида тилимиз тараққиётнинг янги, янада 
юксак босқичига кўтарилмоқда. Мамлакати-
мизда амалга оширилаётган кенг кўламли 
ислоҳотлар жараёнида давлат тилининг 
ҳаётимиздаги ўрни ва нуфузи тобора ошиб 
бормоқда. Ўзбек тили сиёсий-ҳуқуқий, иж-
тимоий-иқтисодий, маънавий-маърифий 
жабҳаларда фаол қўлланиб, халқаро мин-
барларда баралла янграмоқда. Хорижий 
мамлакатларда тилимизга эътибор ва уни 
ўрганишга қизиқиш тобора кучаймоқда.

Ўзбек тилининг халқимиз ижтимоий ҳаё-
тидаги ва халқаро миқёсдаги обрў-эътибо-
рини тубдан ошириш, ўсиб келаётган ёшла-
римизни ватанпарварлик, миллий анъана 
ва қадриятларга садоқат, улуғ аждодлари-
мизнинг бой меросига ворислик руҳида тар-
биялаш, мамлакатимизда давлат тилини 
тўлақонли жорий этишни таъминлаш мақ-
садида ўтган йили Ўзбекистон Республика-
си Президентининг “Ўзбек тилининг давлат 
тили сифатидаги нуфузи ва мавқеини туб-
дан ошириш чора-тадбирлари тўғрисида”ги 
фармони қабул қилинди.

Ўзбекистон Республикаси Вазирлар 
Маҳкамасининг шу йил 20 январдаги 
“Мамлакатда давлат тилида иш юритишни 
самарали ташкил қилиш чора-тадбирлари 
тўғрисида”ги қарори ижроси доирасида ви-
лоят, шаҳар ва туманлар ҳокимликлари, 
бошқармалар, ташкилот ва муассасалар-
да раҳбарнинг маънавий-маърифий иш-
лар самарадорлигини ошириш, давлат 

ХХ аср иккинчи ярмида ёшлар таълим-тарбиясини 
мақсадли ислоҳ этиш натижасида юксак тараққиётга эришган 

давлатлар рўйхатига бир эътибор қаратайлик: Япония, Жанубий Корея, 
Финляндия, Норвегия... Ушбу давлатлар ислоҳотни боғчадан бошлаб, бир 
неча ўн йилликда ўзига хос, самарали таълим-тарбия тизимини яратиш 

эвазига фуқаролари ижтимоий ҳимояланган, иқтисодий барқарор 
мамлакатларга айланди.

тили тўғрисидаги қонун ҳужжатларига 
риоя этилишини таъминлаш масалалари 
бўйича маслаҳатчиси лавозимлари жорий 
қилинди.

Маърифатпарвар аллома аждодимиз, 
ўз даврида ўнга яқин тилни пухта ўрганган 
машҳур олим ва таржимон Исҳоқхон тўра 
Ибрат: “Бизнинг ёшлар, албатта, бошқа 
тилни билиш учун саъй-ҳаракат қилсинлар, 
лекин аввал ўз она тилини кўзларига тў-
тиё қилиб, эҳтиром кўрсатсинлар. Зеро, ўз 
тилига садоқат — бу ватаний ишдир”, дея 
бежиз таъкидламаган. Айни эзгу ҳикматни 
бугунги кунда мактабгача таълим тизимида 
олиб борилаётган хайрли тадбирлар мисо-
лида кўришимиз мумкин.

Бугунги кунда юртимизда она тилига ҳур-
мат руҳини мактабгача таълим тизимидан 
бошлаб сингдириш борасида салмоқли ис-
лоҳотлар олиб борилмоқда. Жумладан, На-
манган вилоятида фаолият олиб бораётган 
1244 та мактабгача таълим ташкилотида 
тарбияланувчиларга ўзбек тилини мукаммал 
ўргатиш орқали улар онгу тафаккурига мил-
лий истиқлол ғояларини сингдириб боришга 
алоҳида эътибор қаратилмоқда.

Вилоят мактабгача таълим бошқармаси 
тизимидаги ташкилотларда давлат тилида 
иш юритилишини тўлиқ таъминлаш, ходим-
ларнинг бу борадаги малакасини мунтазам 
ошириб бориш бўйича чора-тадбирлар бел-
гиланиб, улар ижроси доирасида муайян 
ишлар бажарилмоқда.

Ўзбекистон Республикаси мактабгача таъ-
лим вазирлигининг “Мактабгача таълим тизи-
мида давлат тилида иш юритишни самарали 
ташкил қилиш чора-тадбирлари тўғрисида”ги 
буйруғи ижроси доирасида вилоятдаги барча 
мактабгача таълим ташкилотининг номлани-
ши, тарғибот воситалари, шиор, баннер ва 
паннолари ҳамда пешлавҳа ёзувлари қайта 
хатловдан ўтказилди. Давлат тилига муво-
фиқлиги мониторинг қилинди.

Мактабгача таълим ташкилотлари тар-
бияланувчиларига ўзбек тилини ўргатишга 
мўлжалланган қизиқарли ўйин, кўргазмали 
тадбирлар ташкил этиш мақсадида тил ўр-
гатишга мўлжалланган интерфаол ўйинлар, 
кўргазмали тадбирлар лойиҳаси ишлаб чи-
қилиб, бажарилиши таъминланмоқда.

Бундан ташқари, карантиндан сўнг бос-
қичма-босқич очилаётган мактабгача таъ-
лим ташкилотларида “Она тилим — фах-
рим, ғурурим”, “Тил — миллат кўзгуси”, “Тил 
— миллатнинг борлиги ва борлиғи”, “Тилга 
эътибор — элга эътибор”, “Она тили мил-
латнинг руҳидир”, “Она тилим — болдай 
лазиз” каби мавзуларда турли семинар, 
танлов, маънавий-маърифий тадбирлар 
ўтказилиши белгиланган.

Мухтасар айтганда, мактабгача таъ-
лим узлуксиз таълимнинг бошланғич қис-
ми ҳисобланади. У боланинг соғлом ва 
ривожланган шахс бўлиб шаклланишини 
таъминлаб, болажонларнинг ўз она тилини 
пухта ўрганиш, ўқишга бўлган иштиёқини 
уйғотади, тизимли ўқитишга тайёрлаб бо-
ради. Шундай экан, бу тизим фаолиятини 
янада кучайтириш, мактабгача таълим 
муассасаларида ҳар томонлама қулай 
шарт-шароитлар яратиш, уларга мактабга-
ча ёшдаги болаларни кенг жалб этиш фар-
зандларимизнинг баркамол ва етук шахс 
бўлиб шаклланишида муҳим ўрин тутади.

Тоҳиржон ДЕДАХАНОВ, 
Наманган вилояти мактабгача 
таълим бошқармаси 
бош мутахассиси

Бошланиши 1-бетда



Ўзбекистон халқ шоири, академик Ғафур Ғулом номини дунё танийди, чунки у ўз асарлари билан 
ИНСОНни улуғлади. Инсонга дини, ирқи, миллати нуқтаи назаридан эмас, унинг қалби, мезонига 

асосланиб қараш лозим, деган фикрларни баралла айта олди.
2020 йил 20 октябрь, 200-сон6

“KOLORPAK” МЧЖ босмахонаси. Корхона манзили:
Тошкент шаҳри, Яшнобод тумани, Элбек кўчаси, 8-уй. 

Босмахона телефони: (71) 230-27-76

МУАССИС:
Ўзбекистон Республикаси 

Вазирлар Маҳкамаси

Бош муҳаррир: Салим Дониёров
Ўзбекистон Республикаси Президенти Администрацияси ҳузуридаги

Ахборот ва оммавий коммуникациялар агентлиги
томонидан 2020 йил 13 январда 1047-рақам билан рўйхатга олинган.  

Нашр индекси — 236. Буюртма — 2735. 
42210 нусхада босилди.

Ҳажми — 3 табоқ. Офсет усулида босилган. Қоғоз бичими А2. 
Баҳоси келишилган нархда.

Таҳририятга келган қўлёзмалар тақриз 
қилинмайди ва муаллифга қайтарилмайди.
Газетанинг етказиб берилиши учун обунани 

расмийлаштирган ташкилот жавобгар.
Газета таҳририят компьютер марказида 

саҳифаланди.
Газетанинг полиграфик жиҳатдан сифатли  

ТИЛ ВА МИЛЛАТ 
ФИДОЙИСИ

Ғарбу Шарқ оҳангини ўзига синг-
дирган ушбу муштаракликка туркона 
характернинг қоришуви жаҳон поэтик 
маданияти саҳнида ўзбек халқининг 
ҳам муносиб ўрин эгаллашига сабаб 
бўлди. Фидойи, болажон, меҳнаткаш, 
инсонпарвар халқимизнинг бадиий 
тимсолини ҳам шеърда, ҳам насрда 
ёритган буюк сўз устасининг қардош 
халқлар адабиёти равнақига ҳам сал-
моқли ҳисса қўшганлигини айтиб ўт-
моқ мақсадга мувофиқдир. Шу ўринда 
тожик халқининг улкан шоири Мирзо 

Турсунзоданинг қуйидаги сўзларини 
ёдга олсак: “Ғафур Ғулом менинг жо-
нажон дўстим ва устозимдир: у қанча-
лик ўзбекники бўлса, шунчалик тожик 
халқининг ҳам, бошқа қардош халқ-
ларнинг ҳам улкан шоиридир”. 

Буюк сўз устаси Ғафур Ғуломнинг 
отаси Ғулом Мирза Ориф ўғли шоир-
табиат, маърифатли инсон бўлган. У 
ўзбек ва тожик мумтоз адабиётини ўқи-
ган, рус тилини билган, ўзи ҳам шеър-
лар ёзган. Унинг уйига Муқимий, Фур-
қат, Асирий, Хислат ва бошқа шоирлар 
келиб турган. Онаси ҳам маърифатли 
аёл бўлиб, шоирнинг эътироф қили-
шига қараганда, донишманд она уни 
бешикдалигиданоқ Бедил, Ҳофиз, 
Жомий, Навоий асарлари билан алла-
лаган. “Табиийки, уларнинг асарлари 
она сути билан бирга қонимга сингиб, 
жисму руҳимга сайқал берарди”, дей-
ди шоир. Тўққиз-ўн ёшларида эса у 
Ҳофиз, Саъдий, Жомий шеърларини 
бемалол ўқиб, маъно-мазмунини анг-
лай билган. Ғафур Ғуломнинг табиа-
тан донишманд, файласуф ижодкор 
бўлиб шаклланишида оилавий муҳит 
муҳим омил ҳисобланади. 

Инсон камолоти шаклланувида 
болалик ва ўсмирлик даври муҳим 
эканини кўра билган донишманд 
шоир ўзининг ижодида ёш авлод 
тарбиясига алоҳида урғу, жиддий 
эътиборни қаратади. Ўзбек адабиё-
тини юксак минбарга олиб чиққан 
“Сен етим эмассан”, “Вақт”, “Бари 
сеники”, “Соғиниш”, “Чирой” каби 
шеърлари замондошларига, кела-
жак авлодга хитоб, ўгит, даъват бў-
либ янграйди, “Эндиги минг йилнинг 
зўр камарбанди” бўлмиш ёш ав-
лод равнақи, камолоти учун шоир, 
 “Истаган тоғингни этайин гард-гард” 
деб, “Улуғ Шарқ халқининг азиз фар-
занди” учун ҳамма нарсага тайёр 

Аллома меросига чуқур назар ташла-
ган киши унинг фаолияти дин, фалсафа, 
тарих, жамиятшунослик, тилшунослик, 
география, иқтисод, сиёсатшунослик 
каби турли соҳаларни қамраб олганига 
гувоҳ бўлиши табиий. Буни қуйидаги уч 
омил билан изоҳлаш мумкин.

Биринчидан, аллома яшаган даврда 
Туркистон ўлкасида илм-фан тарақ-
қиётида қолоқлик кузатилгани уни илм-
фаннинг барча соҳаларига бирдек эъти-
бор қаратишга мажбур қилган.

Иккинчидан, тарихий манбаларда 
Беҳбудийнинг ўткир заковат эгаси бўл-
гани ёзиб қолдирилади. У ўзи киришган 
соҳасини тезда ўзлаштириб олар эди. 
Бу эса алломанинг турли фанлар мо-
ҳиятини қисқа муддатда англаб, улар-
даги муаммоларни таҳлил қилиш имко-
нини берган.

Учинчидан, Маҳмудхўжа Беҳбудий 
чинакам миллат фарзанди, тараққийпар-
вар шахс бўлгани учун халқнинг бирор 
муаммосини четлаб ўта олмас эди. Шу-
нинг учун ўз асарларида, мақолаларида 
ва маърузаларида XX асрга қадам қўйган 
Туркистон халқларининг барча муаммо-
ларига ечим топишга ҳаракат қилди. 

Президентимиз жорий йил 1 октябрь 
— Ўқитувчи ва мураббийлар кунига ба-
ғишланган тантанали тадбирдаги сўз-
лаган нутқида Маҳмудхўжа Беҳбудий, 
Абдулла Авлоний, Абдурауф Фитрат 
сингари жадид мутафаккирлар ҳарака-
ти ўз даврида Учинчи Ренессансга ай-
ланиш эҳтимоли бўлганини, лекин бу 
ҳаракат қўллаб-қувватланмагани сабаб 
кўзланган мақсадга эришилмаганини 
қайд этди.

 Дарҳақиқат, Беҳбудий сингари фи-
дойиларимизнинг орзулари амалга 
ошганида Учинчи Ренессанс воқеликка 
айланиб, халқимиз мустабид тузумнинг 
салбий таъсирига тушмаган, балки XX 
аср бошидаёқ мустақилликка эришган 
бўлар эди, деган хулосага келишга та-
рихий асослар етарли.

Адиб  ўз асарларида кўтарган муаммо-
лардан бири она тилининг тараққиёти ма-
саласидир. 1913 йилда “Ойина” журнали-
нинг 1-сонида “Икки эмас, тўрт тил лозим” 
мақоласини эълон қилади. Кейинчалик, 
1914 йилда “Ойина” журналида “Сарт 
сўзи маълум бўлмади”, 1915 йилда эса 
“Тил масаласи”, “Сарт сўзи мажҳулдир” 
каби мақолаларни эълон қилади. 

Уларда она тилининг ҳолати, унга 
турли хорижий тиллар таъсири, адабий 
ва оммавий тил масалалари, лаҳжа 
ва шевалар сабабли юзага келаётган 
муаммолар, миллат тараққиёти учун 
бир нечта хорижий тилларни пухта ўз-
лаштириш зарурлиги каби мавзуларни 
илгари суради. 

Алломанинг она тили муаммолари-
га бағишланган мақолалари яхлит бир 
тадқиқотлар олиб боришга йўналтирил-
ган. Эътиборли жиҳати, улар мантиқий 
жиҳатдан узвийликни ташкил қилади. 
Тарихийлик асосида уларнинг мазмуни 
ҳақида баҳс юритамиз.

“Икки эмас, тўрт тил лозим” мақо-
ласида муаллиф туркистонликлар, 
асосан, ўзбек тилида гаплашса-да, 
тақдир тақозоси билан улар қадимдан 
араб ва форс тилларига доим эҳтиёж 
сезгани, дин илмини билиш учун араб, 
адабиёт ва мадраса муҳити моҳия-
тини англаш учун форс тилларини, 
шунингдек, классик туркий тилни би-
лишлари зарурлигини таъкидлайди. 
Шунингдек, Чор Россияси билан тари-
хий алоқалар шакллангани учун рус 
тилини ўрганиш муҳимлигини асослаб 
беради. 

Мутафаккир изланишларини давом 
эттириб, “Сарт сўзи маълум бўлмади” 
мақоласида Беҳбудий ўша пайтда тур-
кий халқларга нисбатан ишлатилиши 
ёйила бошлаган “сарт” сўзининг келиб 
чиқиши, этимологиясини таҳлил қилиб, 
бундай сўзни ишлатиш хато эканини 
асослаб беради. Мазкур мақола “Са-
дойи Фарғона” газетасида чоп этилган 
“Сарт сўзи маълумдир” номли мақола-
га раддия сифатида битилган. Аллома 
“сарт” сўзига қарши чиқиши, уни туркий 
халқларга нисбатан ишлатиш мумкин 
эмаслиги борасидаги қатъий хулосаси 
ўз даврида турли баҳс-мунозараларга, 
эътирозларга сабаб бўлган бўлса, ажаб 
эмас.

1915 йилда Беҳбудий “сарт” масала-
сига қайтиб, “Ойина” журналининг бир 
неча сонларида “Сарт сўзи мажҳулдир” 
сарлавҳаси остида туркум мақолалар 
чоп этади. Мазкур мақолаларда мута-
факкирнинг тарих ва тилшуносликни 
чуқур билиши яққол намоён бўлади. 
Якунда мутафаккир 13 банддан ибо-

рат илмий асосларни баён қилади ва 
уларга “Шўро” журналида босилган Ба-
қохўжа Самарқандийнинг 9 илмий асо-
сини қўшади. “Сарт сўзи мажҳулдир” 
мақоласини ўқиган киши Маҳмудхўжа 
Беҳбудийнинг турли тилда ёзилган ман-
балардан моҳирлик билан фойдаланга-
нига гувоҳ бўлади. Мақолада бир неча 
асрлик тарих тилга киради. 

Мазкур мақолалар орасида она тили 
муаммоларига бағишланган ва чуқур 
таҳлилий хулосалари билан яққол аж-
ралиб турадигани, шубҳасиз, “Тил ма-
саласи” мақоласи ҳисобланади.

Маҳмудхўжа Беҳбудий “Тил масала-
си” мақоласини “Ойина” журналининг 
икки сонида чоп эттиради. Мақолада XX 
аср бошида Туркистон ўлкасида она ти-
лининг ҳолати, асрлар давомида форс 
ва  араб тилларининг унга таъсир этга-
ни, туркий тилнинг аслиятини сақлаш 
ва бу борада чуқур ўйланган ва узоқ 
муддатли ишлар олиб бориш лозимли-
ги каби масалалар атрофлича таҳлил 
қилинган. 

Маҳмудхўжа Беҳбудийнинг серқирра 
ва сермазмун мероси, унда кўтарилган 
долзарб масалалар аср ўтибдики, ҳануз 
аҳамиятини йўқотгани йўқ. Уни ўрганиш, 
алломанинг орзу-армонларини рўёбга 
чиқариш биз, авлодларнинг тарихий 
масъулиятимиздир. 

Адиблар хиёбонидаги ўйлар

МЕҲР КУЙЧИСИ
ёки узилган киприк абад йўқолмас

Ўткир МУҲАММАД, 
Ўзбекистон Ёзувчилар уюшмаси аъзоси, 
юридик фанлар доктори, профессор

Ўзбек шеъриятини жаҳон минбарларига олиб чиққан 
атоқли шоир Ғафур Ғулом ижоди ўзининг серқирралиги, 
фалсафийлиги, ўткир тафаккури билан ўқувчи юрагидан 
жой олади. Шарқ мумтоз шеъриятини ҳам, Европа ва рус 
лирикасини ҳам мукаммал билган устоз шоир ижодида 
янгича тўлқин, алоҳида оқим, ўзига хос услуб мужассам. 

эканини таъкидлайди “Чирой” шеъ-
рида. Шеър якунида эса:

Бахтим баланд бўлди бутун умримда,
Атлас замонамда мукаммал чирой.
Ёқимли жамолинг ўнгим, фикримда,
Ўзингдан, ақлингдан минг бор ўргилай, 

дея лирик қаҳрамон ўзини ўзбек 
ёшларининг порлоқ истиқболини яра-
тиш учун умр бўйи курашган, фикру 
хаёлини, қаламини шу йўл учун бахш 
этган жонкуяр шоир, миллат отаси си-
фатида намоён этади.

Айтиш жоизки, Ғафур Ғуломнинг 
кўпгина шеърларида шарқ дониш-
манди — ота тимсоли мавжуд. Шоир 
“Соғиниш” шеъри орқали ўзбек ада-
биётига илк бора “ўзбек отаси” об-
разини олиб кирди. Адиб ўзбек мил-
латининг чуқур илдизларини мадҳ 
этар экан, уни назарга илмаганларни 
беаёв танқид қилади:

Бизда логарифманинг 
Мушкул муаммолари 
Қўлдаги бармоқлардай 

Осон қилинганда ҳал, 
“Олий ирқ” даъвогари, 
Черчиллнинг боболари 
Ҳатто санай олмасди. 
Ўн бармоқни мукаммал. (“Шараф 

қўлёзмаси”, 1949 й.)
Ғафур Ғулом тарихий шароитни 

шунчаки тасвирламайди, балки улар-
нинг ҳозирги кун билан боғлайдиган 
ришталарини яратади ва китобхон 
қалбига туташтиради. 

Шоирнинг “Йигитлар” шеърига на-
зар солар эканмиз, юртнинг келажа-
ги, миллатимизнинг, наслимизнинг 
давомчилари бўлмиш йигитларга 
катта ишонч билдириши, уларни 
ватанпарварликка ундашига гувоҳ 
бўламиз: 

Йигитлар халқларнинг мақтови — 
кўрки,

Наслнинг жавҳари — 
давлат таянчи.

Юртнинг ободлиги, тўйлар сабаби,
Элнинг гуркираши, файзи, қувончи. 

Ўзбекистон халқ шоири, академик 
Ғафур Ғулом номини дунё танийди, 
чунки у ўз асарлари билан ИНСОНни 
улуғлади. Инсонга дини, ирқи, милла-
ти нуқтаи назаридан эмас, унинг қал-
би, мезонига асосланиб қараш лозим, 
деган фикрларни баралла айта олди.

Унинг уруш йилларида яратилган 
“Мен яҳудийман” шеърида шоир ин-
сонга олтиндан ҳайкал қўяди, инсон-
ни ҳимоя қилади. Бу билан у жуда 
катта оламшумул низоларга сабаб 
бўлувчи тенгсизликка, миллатни, ирқ-
ни, динни камситишга қарши исён қи-
лади. “Мен ҳам одамман”, “Ва менинг 
қоним ҳам халқлардан зарра”, “Инсон 
ирқиданман, инсон миллати” сўзлари 
замирида барча катта-кичик халқлар-
ни ҳам ҳимоя қилиш, ардоқлаш ва 
улуғлаш нияти бор.

 Шоирнинг урушдан кейинги йил-
ларда ёзилган “Вақт”, “Сиёҳдон”, 
“Алишер”, “Ёз”, “Поль Робсонга”, 
“Фарғона учун”, “Сен саломат бўл-
санг бас”, “Анор”, “Бизнинг уйга қўниб 
ўтинг, дўстларим”, “Кулол ва заргар”, 
“Алишер Навоийнинг қабри устида”, 
“Тун била тонг” каби бир неча ўнлаб 
етук мумтоз шеърларини ўқувчи му-
толаа қилар экан, миллий тафаккур 
ва миллий шуур, миллий ғурурнинг 
содда, равон, халқона ёзилган кўри-
нишида томир-томирига қадар сингиб 
бораётганини ҳис этади. 

Таъкидлаш лозимки, шоир ўта 
мафкуралашган, тарғибот йўсинида-
ги асарлар талаб қилинадиган, фикр 
ҳурлиги, сўз эркинлиги бўғилган давр-
да яшаб ижод қилган бўлса-да, қал-
тис вазиятларда ҳам ўзбек халқининг 
камситилаётган тарихи, маънавий ва 
маданий меросини улуғ бобокалони-
миз ҳазрат Навоий сиймоси орқали 
тиклашга уринади, миллий тарихи-
мизни ғурур ва ифтихор билан, тан-
тилик ҳамда жасорат ила тараннум 
этади. Шоир Навоийни эрк ва ҳурлик, 
саодат тимсоли дея улуғлайди:

Дурахшон юлдузлар сари ўкирган,
Бўйнида занжиру қалби озод шер.
Инсоний муҳаббат меҳр ила вафо,
Эрку бахт тимсоли улуғ Алишер.

Ғафур Ғулом ўз ижодида умрнинг 
қайноқ манзилларини, замондош қал-
бида кечаётган некбин туйғулар ифо-
дасини, бунёдкорлик ва ишонч руҳия-
тини, замон ва идрок фалсафасини, 
миллий ғурур ва ифтихор туйғусини 
тарғиб қилди. Бу билан у ўзбек халқи 
маънавиятига улкан ҳисса қўшди.

Донишманд шоирнинг инсонпар-
варлик ғояси 1960-1970-йилларда 
ўзбек адабиётига кириб келган ёш-
ларнинг ижодий йўналишини белги-
лаб берди. Ғафур Ғулом ўз шеърияти 
билан ўзбек халқининг топталаётган 
ғурурини тиклашга ҳаракат қилди, 
миллатга Менлигини, ўзлигини та-
ништиришга уринди. Унинг шеърлари 
ўз миллийлиги билан халқимиз қал-
бидан жой олди.

Назм гавҳарининг ҳассос, закий 
устаси, соҳир қалб эгаси устоз Ғафур 
Ғулом ўзбек адабиётида ўзига хос 
мактаб йўналишини, ўзига хос шеъ-
рият қасрини яратди. Ғафур Ғулом 
адабиёт даргоҳига шоир сифатида 

кириб келган бўлса-да, дастлаб ис-
теъдодли ҳикоянавис, фельетончи, 
очеркнавис ва публицист сифатида 
танилди. Унинг ҳажвий ҳикоялари эл 
орасида шуҳрат топди. У ўзбек ада-
биётида Абдулла Қодирий бошлаб 
берган реалистик ҳикоячиликни юқори 
даражага кўтарди ва умрининг охири-
гача бу соҳада муваффақиятли қалам 
тебратди. У оташин шеърларида ҳам, 
насрий асарларида ҳам, меҳнаткаш, 
пок, ҳалол, ўз ақл-фаросати, ўзининг 
пешона тери билан кун кечирувчи ва 
ҳаётни, жамиятни мукаммал қилишга 
интилган инсонни фаол ҳимоя қилди, 
унинг тақдири, бугуни ва эртаси учун 
санъаткорлик қалби билан умр бўйи 
кураш олиб борди. Бир оғиз сўз би-
лан айтганда, инсонни ардоқлаш, унга 
борлиқда Ҳазрати Инсон мақоми би-
лан қараш мотиви Ғафур Ғулом ижо-
дининг юраги саналади.

Бугунги кунда Ғафур Ғулом ижоди-
ни янада мукаммал ўрганиш, ёш ав-
лод тарбияси, инсон шахси камолоти 
учун асарларини кенг оммага тарғиб 
қилиш мақсадида юртимизда қатор 
ишлар амалга оширилмоқда. 

Президентимиз Шавкат Мирзиёев 
ташаббуси билан бошланган ва Вазир-
лар Маҳкамасининг 2020 йил 24 ав-
густдаги “Атоқли адиблар ва мутафак-
кирларимиз ижодий меросини ёшлар 
ўртасида тарғиб қилиш ҳамда Адиблар 
хиёбонидан самарали фойдаланиш 
чора-тадбирлари тўғрисида”ги қарори 
билан мамлакатимизда ижод қилган 
буюк сўз даҳоларини улуғлаш, улар-
нинг юксак меросини ўрганиш ва кенг 
тарғиб қилиш ишлари бўйича зарур 
чора-тадбирлар амалга оширилмоқда. 
Жумладан, Тошкент давлат юридик 
университети ходим ва талабалари-
нинг Ғафур Ғулом ҳаёти ва ижодини 
ўрганиш ҳамда кенг тарғиб қилиш иш-
лари доирасида махсус ижодий ишчи 
гуруҳ шакллантирилди, шунингдек, 
унинг фаолиятини амалга ошириш 
учун барча шарт-шароитлар яратилди. 

Жумладан, “Адабиёт ва ҳуқуқ 
уйғунлиги: Ғафур Ғулом ижодида 
инсонпарварлик, одиллик ва меҳр-
оқибат масалалари” мавзуида рес-
публика онлайн конференцияси 
доирасида Ғафур Ғулом уй-музейи 
ҳамда Тошкент давлат юридик уни-
верситети ўртасида адиб ижодини 
кенг тарғиб қилишга қаратилган ме-
морандум имзоланди. Буюк шоир, 
носир, публицист, адабиётшунос 
олим, академик ҳақидаги батафсил 
маълумотларни тизимлаштириш, 
унинг ижодини ўрганишда қулай-
ликлар яратиш мақсадида https://
gafurgulommerosi.uz номли махсус 
веб-сайт яратилди ва контент билан 
тўлдириш ишлари олиб борилмоқда.

Ўзбекистон халқ шоири Ғафур Ғу-
ломнинг ўн икки жилддан иборат му-
каммал асарлар тўплами нашр этил-
ган бўлиб, ўзбек ва қардош халқлар 
орасида ўзининг миллионлаб мухлис-
ларига эга бўлиб келмоқда. Ҳеч икки-

ланмай, устоз шоирни “Меҳр куйчиси” 
деб атамоқ жоиз. Негаки у ўз шеър-
лари билан жароҳатланган қалбларга 
малҳам қўйди, етимлар бошини сила-
ди, кўзларга киприкдай, қалб кўзгуси-
га соқчи бўлди. Ҳа, шоир айтганидай, 
узилган бир киприк абад йўқолмайди, 
яъни инсон руҳига маърифат, эзгулик 
улашувчи зотлар мангу яшайди, чун-
ки уларнинг давомчилари, издошла-
ри сафи йиллар ўтган сайин ортиб 
бораверади. 

Саидафзал САИДЖАЛОЛОВ,
Ўзбекистон халқаро ислом академияси
катта ўқитувчиси

Маҳмудхўжа Беҳбудий диний ва дунёвий билимлар соҳиби, ўз 
асарларида даврнинг ўткир муаммоларини кўтарган ва уларга 
таҳлилий муносабат билдирган, умрининг охирги дамларигача 
миллат қайғуси билан ҳаёт кечирган Ватаннинг фидойи 
ўғлонидир. У ўз даври ўзбек мутафаккирларининг чинакам 
пешвоси бўлиб тарихга кирди.

Мозий — ҳақиқат тарозиси

Маҳмудхўжа Беҳбудий  
“Тил масаласи” мақоласини 
“Ойина” журналининг икки 

сонида чоп эттиради. Мақолада 
XX аср бошида Туркистон 

ўлкасида она тилининг ҳолати, 
асрлар давомида форс ва  араб 

тилларининг унга таъсир этгани, 
туркий тилнинг аслиятини сақлаш 

ва бу борада чуқур ўйланган, узоқ 
муддатли ишлар олиб бориш 

лозимлиги каби масалалар 
атрофлича таҳлил қилинган. 

Мутафаккир 
изланишларини давом 
эттириб, “Сарт сўзи маълум 
бўлмади” мақоласида 
Беҳбудий ўша пайтда 
туркий халқларга 
нисбатан ишлатилиши 
ёйила бошлаган “сарт” 
сўзининг келиб чиқиши, 
этимологиясини таҳлил 
қилиб, бундай сўзни 
ишлатиш хато эканини 
асослаб беради.

